
ПРЕЗИ1ЕИТ И Ш М  КАРИМеВНИИГ «ЎРТА АСРДАР ШАРЦ 
АААОМАДАРИ ВА МУТАФАККИРААРИНИИГ ТАРИХИЙ МЕРВСИ, 

УНИНГ ЗАМВВАВИИ |ИВИАИЗА|ИЯ РИВВЖИААГИ 
АЦАМИЯТИ» МАВЗУСИААГИ ХААЦАРВ КВВФЕРЕН|ИЯНИНГ

НЧИАИШ МАРВСИМИААГИ ВУТЦИ
Ҳурматли конференция 

иштирокчилари, хонимлар 
ва жаноблар!

Сиз, конференция ишти- 
рокчиларини, аввало, муҳ- 
тарам меҳмонларимизни — 
нуфузли халқаро ташкилот 
ва тузилмалар, илмий тад- 
қиқот марказлари, универ- 
ситет ва олий таълим му- 
ассасалари раҳбарлари 
ва вакилларини, таниқли 
олим ва мутахассисларни 
қутлаб, мазкур Форумда 
қатнашиш ҳақидаги такли- 
фимизни қабул қилганин- 
гиз учун юксак ҳурмат-эҳти- 
ромим ва миннатдорлигим- 
ни билдириш менга катта 
мамнуният етказади.

Бугунги конференциямиз 
ўзининг салкам уч минг йил- 
лик тарихи мобайнида дунё 
цивилизацияси ва турли 
халқлар маданияти чорра- 
ҳаси бўлиб келган ва кела- 
ётган Самарқанд заминида 
ўтказилаётгани бу анжуман- 
га алоҳида маъно-мазмун 
бағишлаб, унинг аҳамияти- 
ни янада оширади.

Кўҳна ва ҳамиша навқи- 
рон Самарқанд шаҳри бе- 
такрор шарқона руҳи ва 
қиёфаси, бой тарихи, бу 
ерда сақланиб қолган ноёб, 
ҳар қандай одамни ҳайрат- 
га соладиган обидалари 
билан сайёрамизнинг тур- 
ли ўлкаларида афсонавий 
шаҳар сифатида маълуму 
машҳурдир. Мовий гумбаз- 
лари миллионлаб сайёҳ- 
ларни ўзига мафтун этади- 
ган Самарқанднинг Рим би- 
лан бир қаторда "абадий 
шаҳар" деган ном билан 
бутун дунёда шуҳрат қозон- 
гани бежиз эмас, албатта.

Мана шу шаҳарда туғи- 
либ-ўсган, вояга етган ин- 
сон сифатида менга бу ша- 
ҳарда яшаётган барча-бар- 
ча инсонлар номидан сиз- 
ларга ўз самимий меҳмон- 
дўстлигимизни изҳор этиш 
ва "Азим Самарқандга хуш 
келибсиз!" деб қутлаш кат- 
та мамнуният етказади.

Қадрли дўстлар!
Бугунги конференция- 

мизнинг мақсади — Ўрта

асрларда Шарқ оламида 
яшаб ижод этган буюк ал- 
лома ва мутафаккирлар- 
нинг илмий меросини чу- 
қур муҳокама қилиш ва анг- 
лаш, унинг замонавий ци- 
вилизация тарихида тутган 
ўрни ва ролига баҳо бе- 
ришдан иборат.

Ана шу бебаҳо илмий ме- 
росни янада теран тадқиқ 
этиш ва оммалаштиришга 
қаратилган саъй-ҳаракат- 
ларга янги туртки бериш, 
Шарқнинг улуғ алломалари 
томонидан амалга оширил- 
ган кашфиётлар замонавий 
илм-фан ва тараққиёт учун 
нақадар долзарб ва зарур 
эканини очиб беришнинг 
аҳамияти ҳам шунчалик 
муҳим деб ҳисоблайман.

Ўрта асрлар Шарқ тари- 
хи шундан далолат бера- 
дики, маданият ва таълим- 
тарбия, тиббиёт, адабиёт, 
санъат ва архитектура соҳа- 
ларидаги беқиёс юксалиш, 
илмий мактабларнинг ву- 
жудга келиши. янги-янги 
истеъдодли авлодлар
тўлкинииинг пайдо бўлиши
ва вояга етиши ~  булар- 
нинг барчаси биринчи на- 
вбатда иқтисодиёт, қишлоқ 
ва шаҳар хўжалигининг 
анча жадал ўсиши, ҳунар- 
мандлик ва савдо-сотиқ- 
нинг юксак даражада ри- 
вожланиши, йўллар қурили- 
ши, янги карвон йўллари- 
нинг очилиши ва аввалам- 
бор нисбий барқарорлик- 
нинг таъминланиши билан 
бевосита боғлиқ бўлган.

Мен бу фикрга алоҳида 
урғу бериб айтмоқчиман. 
Чунки, тинчлик ва барқа- 
рорлик бўлмаса, илм-фан 
соҳасида ҳеч қандай ўсиш, 
тараққиёт бўлиши мумкин 
эмас. Қаерда тинчлик ва 
барқарорлик бўлсагина 
илм-фан марказлари, ака- 
демиялар, олий ўқув юрт- 
лари пайдо бўлади. Энг 
асосийси, таълим-тарбия 
равнақ топиб, унга қизи- 
қиш, эътибор кучаяди. 
Т и н чл и к- б ар қ ар о р л и к  
бўлган жойдагина одамлар 
ўқиб-ўрганишни, ҳар то-

монлама ривожланишни 
истайди. Одамлар кечаси 
уйқуга ётиб, эрталаб ту- 
ришга қўрқмайдиган, эрта- 
га уларнинг бошига қан- 
дайдир муаммо ёки офат- 
лар келмаслигини билган 
тақдирдагина шундай 
бўлади. Бу ҳақиқат кўп аср- 
лар давомида ўз тасдиғи- 
ни топган ва ишончим ко- 
милки, бугун бу мавзуда 
гапиришнинг ўзи ортиқча.

Шарқ оламида, хусусан, 
Марказий Осиё халқлари 
ҳаётида ривожланган мада- 
ниятнинг мавжуд бўлгани 
ҳақида қадимги бақтрия, 
сўғд, ўрхун, хоразм ёзувла- 
рида битилган ёдгорлик- 
лар, деворий тасвирий 
санъат асарлари ва ҳайкал- 
чалар, архитектура намуна- 
лари далолат беради.

Х1-Х1М асрларда асос со- 
линган Хоразм давлати, 
Форс кўрфазигача бўлган 
ҳудудлардаги қўшни халқ- 
лар ерларини бирлаштир- 
ган ҳолда, Осиё қитъаси- 
нинг катта қисмини қамраб
олган.

Милодгача бўлган II аср- 
дан милодий XV асрга 
қадар қадимий халқаро 
транспорт артерияси ва- 
зифасини бажариб, Хитой, 
Ҳиндистон ва Марказий 
Осиё, Ўрта ва Яқин Шарқ, 
Ўртаер денгизи минтақаси 
каби ҳудуд ва мамлакат- 
ларни боғлаб келган Буюк 
Ипак йўлининг улкан, беқи- 
ёс ролини баҳолашнинг 
ўзи қийин.

Мазкур йўл нафақат 
юқорида зикр этилган 
ҳудудлар ўртасида савдо- 
сотиқ алоқаларини. балки 
қитъалар ва давлатлар 
ўртасида ахборот алмашу- 
вини таъминлашга хизмат 
қилди, янги технология ва 
ишланмаларнинг (ипак, 
чинни буюмлар, порох, 
қоғоз ва бошқа кўплаб маҳ- 
сулотлар) тез тарқалиши- 
да, қишлоқ хўжалиги экин- 
лари ва агротехнология- 
ларнинг, шунингдек, мада- 
ний қадриятларнинг ри- 
вожланишида муҳим воси-

та вазифасини бажарди 
ва шу тариқа цивилизаци- 
ялараро мулоқот ва техно- 
логиялар алмашуви учун 
шарт-шароитлар яратди.

Бу даврларда турли 
мамлакатлар халқларининг 
илмий билим ва ютуқлар 
билан бир-бирини бойи- 
тиб бориши алоҳида роль 
ўйнади. Буюк Ипак йўли 
орқали Европага, Европа- 
дан эса Осиёга Шарқ ва 
Ғарб оламидаги улуғ алло- 
ма ва мутафаккирлар фао- 
лияти тўғрисидаги маълу- 
мотлар етказилди. Сократ, 
Платон, Аристотель, Птоло- 
мей ва антик даврга ман- 
суб бошқа буюк алломалар- 
нинг илмий асарлари, ғоя 
ва кашфиётларини ўрга- 
ниш учун амалий имконият 
вужудга келди.

Маълумки, ўша даврлар- 
нинг анъаналарига кўра, 
маърифатпарвар мутафак- 
кир ва файласуфлар, олим- 
лар ва шоирлар одатда 
ҳукмдорлар ва султонлар 
саройларида паноҳ топган- 
лар. Улар орасида 1Х-Х1 аср- 
ларда Хивада ташкил этил- 
ган Маъмун академияси ва 
"Байтулҳикма", яъни "До- 
нишмандлик уйи" деган ном 
билан шуҳрат қозонган Бағ- 
дод академиясида, шунинг- 
дек, XV асрда Самарқандда 
шаклланган Мирзо Улуғбек- 
нинг илмий мактабида са- 
марали меҳнат қилган бир 
гуруҳ олимлар бутун дунёга 
донг таратдилар.

Тадқиқотчи-олимларнинг 
фикрича, Шарқ, хусусан, 
Марказий Осиё минтақаси 
1Х-ХП ва Х1^-ХУ асрларда 
бамисоли пўртанадек оти- 
либ чиққан икки қудратли 
илмий-маданий юксалиш- 
нинг манбаи ҳисобланиб, 
жаҳоннинг бошқа минтақа- 
ларидаги Ренессанс жара- 
ёнларига ижобий таъсир 
кўрсатган Шарқ уйғониш 
даври Шарқ Ренессанси 
сифатида дунё илмий жамо- 
атчилиги томонидан ҳақли 
равишда тан олинган.

(Давоми иккинчи бетда)

ШЕСЮ БОИ Д1РЕ1Т1ҒНИ1Г 
ЎР1НБ1Е11Р1 ХУБЕРТ Г13ЕН11НТ НУТКН

Ўзбекистон Рвспубликаси Прези- 
двнти Ислом Каримов Жаноби Олий- 
лари!

Ҳурматли конференция иштирок- 
чилари!

Хонимлар ва жаноблар!
Буюк Самарқанд шаҳрида ўткази- 

лаётган мана шу муҳим тадбирда 
иштирок этиш мен учун катта шараф. 
Бу шаҳар Буюк Ипак йўлининг мар- 
казида жойлашган афсонавий шаҳар, 
илм-фан, санъат, маданият ва мвъ- 
морлик маркази. Бу дунё аҳамиятига 
молик шаҳардир. "Ўрта асрлар Шарқ 
алломалари ва мутафаккирларининг 
тарихий мвроси, унинг замонавий 
цивилиэация ривожидаги роли на 
аҳамияти" двб ном олган мазкур ха- 
лқаро конфврвнцияни ўтказиш учун, 
ўйлайманки, бундан ҳам яхшироқ 
жойни танлашни тасаввур қилиб 
бўлмаса кврак.

Энг аввало, ЮНЕСКО учун катта

аҳамиятга эга бўлган мавзуга бағиш- 
ланган ушбу муҳим тадбирни ташкил 
этгани ҳамда Ўзбвкистоннинг таъ- 
лим-тарбия, илм-фан, маданият, ком- 
муникация ва ахборот соҳаларини 
ривожлантириш борасидаги қатъий 
садоқати учун Првзидвнт Ислом Ка- 
римовга ва Ўзбекистон ҳукуматига 
миннатдорлик билдирмоқчиман.

Ўтган йилнинг август ойида ЮНЕС- 
КО Бош дирвктори Ирина Бокова хо- 
иим Првэидвнт Ислом Каримов билан 
биргаликда бугун биз тўпланган мана 
шу маскамга яқин бўлган муаззам Ре- 
гистон майдонида "Шарқ таронала- 
ри" 9-халқаро фвстивалининг танта- 
нали очилиш маросимида иштирок 
этган эди. ЮНЕСКО Бош дирвктори- 
да ушбу ташриф жуда илиқ таассу- 
рот қолдирганини ва у киши Сизга, 
Првзидвнт Жаноби Олийлари, ва кон- 
фврвнциянинг барча иштирокчилари- 
га энг самимий табрик ва тилаклари-

ни етказишимни сўради.
Хонимлар ва жаноблар!
Ушбу конференциянинг айнан Са- 

марқандда ўтказилаётгани жуда кат- 
та рамзий маънога эга. Бу кўҳна ша- 
ҳар дунё аҳамиятига эга бўлгани учун 
ЮНЕСКОнинг Жаҳон маданий мвро- 
си рўйхатига киритилган ва унда 
"Самарқанд — маданиятлар учраша- 
диган макон" деган сўзлар ёзиб 
қўйилган.

2750 йиллик тарихга эга бўлган 
Самарқанд шаҳри Марказий Осиё- 
дан, жумладан, афсонавий Буюк Ипак 
йўлидан ўтган дунё маданиятлари ва 
йирик савдо йўлларининг чорраҳаси- 
да жойлашган. Марказий Осиёдаги 
Шарқ Рвнвссанси ҳам буюк аждодин- 
гиз Амир Твмур томонидан яратил- 
ган қудратли ва гуллаб-яшнаган дав- 
латнинг пойтахти — Самарқанд би- 
лан чамбарчас боғлиқдир.

(Давоми учинчи бвтда)

Самарқанд шаҳридаги Қабуллар 
уйида 15 май куни "Ўрта асрлар 
Ш арқ алломалари ва 
мутафаккирларининг тарихий 
мероси, унинг замонавий 
цивилизация ривожндаги роли ва 
ақамияти" мавзусида халқаро 
конференция бошланди.

маънавнй Нойдиги
Президентимиз Ислом 

Каримов ташаббуси билан 
ташкил этилган ушбу халқа- 
ро анжуманда АҚШ, Буюк 
Британия, Италия, Хитой, 
Жанубий Корея, Германия, 
Япония, Ҳиндистон, Миср, 
Индонезия, Саудия Арабис- 
тони, Кувайт, Россия, Озар- 
байжон каби элликка яқин 
мамлакатдан олимлар, ну- 
фузли халқаро ташкилотлар 
раҳбарлари, олий таълим 
муассасалари профессор- 
лари, илмий марказлар ва 
институтлар мутахассисла- 
ри, экспертлар иштирок эт- 
моқда.

Ўзбекистон Республикаси 
Президенти Ислом Кари- 
мов халқаро конференция- 
нинг очилиш маросимида 
нутқ сўзлади.

ЮНЕСКО Бош директори- 
нинг ўринбосари, Осиё ва 
Тинч океани минтақавий 
бюроси директори Хуберт 
Гизен ўрта асрлар Шарқ ал- 
ломаларининг дунё тамад- 
дунида тутган ўрни, илм- 
фан ва санъат ривожига 
қўшган ҳиссаси ҳақида сўз 
юритди. Мамлакатимизда 
миллий қадриятларни тик- 
лаш, бой тарихимизни ўр- 
ганиш, фан ва таълим тизи- 
мини ривожлантиришга 
қаратаётган эътибори учун 
Президентимизга миннат- 
дорлик билдирди.

Конференцияда ўрта аср-

лар Шарқ алломалари ва 
мутафаккирларининг ҳаёти 
ва ижоди, уларнинг тарихий 
мероси ва илмий мактабла- 
ри фаолияти ҳақида видео- 
фильм намойиш этилди.

Давлатимиз раҳбарининг 
ташаббуси билан истиқлол 
йилларида буюк аждодла- 
римизнинг номлари тиклан- 
ди. Уларнинг ҳаёти ва бе- 
баҳо меросини ўрганиш, 
қадамжоларини обод этиш 
ва асраб-авайлаш бораси- 
да улкан ишлар амалга оши- 
рилди.

Президентимиз таъкидла- 
ганидек, жамият тараққиё- 
тидаги ҳар қандай ўзга- 
ришлар, янгиликлар, ай- 
ниқса, инсоният ривожига 
катта туртки берадиган жа- 
раёнлар, кашфиётлар ўз- 
ўзидан юз бермайди. Бу- 
нинг учун аввало асрий анъ- 
аналар, тегишли шарт-ша- 
роит, тафаккур мактаби, 
маданий-маънавий муҳит 
мавжуд бўлмоғи керак.

Ана шундай эзгу мақсад 
ва тафаккур билан яшаган 
халқимиз жаҳон тараққиёти- 
га улкан ҳисса қўшган, Шар- 
қу Ғарбни ўзаро боғлаган, 
буюк цивилизациялар ту- 
ташган юртимиз ҳудудида 
илм-фан, маданият азалдан 
ривожланган. Айниқса, ўрта 
асрларда она заминимиз- 
дан минглаб олиму шоир- 
лар, буюк мутафаккирлар

етишиб чиққан. Уларнинг 
математика, физика, кимё, 
астрономия, этнография, 
тиббиёт, тарих, адабиёт, 
ахлоқ, фалсафа каби кўплаб 
соҳаларга оид асарлари, 
Самарқанд, Бухоро, Хива, 
Тошкент, Шаҳрисабз, Тер- 
миз ва бошқа шаҳарларда- 
ги қадимий обидалар бутун 
башариятнинг маънавий 
мулки ҳисобланади.

Ўша даврдаги энг буюк 
мутафаккир олимлардан 
бири Муҳаммад Мусо Хо- 
размийдир. Бугун бутун 
дунё фойдаланадиган ҳи- 
соб-китоб амаллари, замо- 
навий технологиялар фао- 
лияти ана шу бобокалони- 
миз яратган қоидаларга 
асосланади.

Бутун дунё Хоразмийнинг 
илм-фан ривожи йўлидаги 
ҳиссасини юксак қадрлай- 
ди, уни вояга втказган за- 
минга алрҳида эҳтиром 5и- 
лан қарайди.

Аҳмад Фарғонийнинг ”Ар- 
трономия асослари” номли 
асари ўн иккинчи асрда ло- 
тин ва иврит тилларига тар- 
жима қилингани. кейинча- 
лик Италия, Германия, 
Франция, Голландия ва АҚШ 
каби кўплаб мамлакатларда 
қайта-қайта чоп этилгани 
унинг нақадар улкан аҳа- 
миятга эгалигини кўрсата- 
ди.
(Давоми тўртинчи бетда)

СамарқанАда ўтаётган "Ўрта асрлар Шарқ алломалари ва мутафаккирларининг 
тарихий мероси, унинг замонавий цивилизация ривожидаги роли ва аҳамияти” 
мавзусидаги халқаро илмий конференцияда элликка яқин мамлакатдан олим ва 
мутахассислар иштирок этмоқда.

ЎаА махсус мухбирлари уларнинг айримлари билан суҳбатлашди.

аш м м ар
и ■■■(ацимнн (нернннг 

имоднйан цайрапамнз
Кюдзо КАТО,
архволог олим (Япония):
— Мазкур халқаро конфв- 

ренцияни юксак савияда 
ўтказиш учун амалга оши- 
рилган беқиёс ишлар барча 
меҳмонларда катта мамнуни- 
ят уйғотди. Ҳар қандай соҳа 
тараққиёти учун фойдали ва 
ажойиб ушбу форумнинг очи- 
лиш маросимида Ўэбекистон 
Рвспубликаси Президенти 
Ислом Каримов нутқини 
тинглаб, жуда таьсирландим. 
Мамлакатингизда илм-фан 
эгалари учун эркин ва ғояг 
қулай шароит яратилгани, 
уларнинг ўз илмий тад- 
қиқотларини олиб бориши 
учун барча имкониятлар очиб 
берилгани таҳсинга сазовор.

Ўзбвкистоннинг тарихи 
жуда бой ва бетакрордир. 
Уни атрофлича ўрганиш мо- 
байнида аниқланган Буюк 
ипак йўли тарихига дахлдор 
ноёб маьлумотлар тарих, ар- 
хеология, саньатшунослик 
фанларининг янада бойиши 
ва кенгайишида алоҳида

аҳамият касб этади. Бу Ўзбв- 
кистоннинг жаҳон илм-фани, 
маданияти ривожида муҳим 
ўрин тутганидан далолат. 
Мен кўп йиллар мобайнида 
Далварэинтепа, Қоратепа 
каби тарихий ёдгорликлар- 
да ўзбвк олимлари билан 
ҳамкорликда олиб борган ил- 
мий изланишларим жараё- 
нида бунга амин бўлдим.

Мен Японияда туғилган 
бўлсам-да, Ўзбвкистонни ўз

Ватаним двб биламан. Шу 
муқаддас юртнинг фахрий 
фуқароси эканимдан ғурур- 
ланаман. Муҳтарам Првзи- 
ден1 Ислом Каримов мвнинг 
камтароиа меҳнатимни юк- 
сак баҳолаб "Дўстлик” ордв- 
ни билан мукофотлаган. Бу 
қалбимга чвксиз ифтихор ба- 
ғишлайди. Умримнинг асо- 
сий қисми шу юртда ўтгани- 
дан бахтиёрман.

(Давоми тўртинчи бетда)



ПРЕЗИДЕНТ ИСЛОМ КАРИМОВИИНГ «УРТА АСРЛАР ШАРК АЛЛОМАЛАРИ ВА 
МУТАШАККИРЛАРИНИНГ ТАРИХИЙ МЕРОСИ, УНИНГ ЗАМОНАВИЙ ЦИНИЛИЗАЦИЯ 

РИВОЖИЙАГИ РВЛИ ВА АХАМИЯТИ» МАВЗУСИДАГИ ХАЛХАРО КОНШЕРЕНЦИЯНИНГ 
НЧИЛИШ МАРОСИМИДАГИ НУТХИ

(Давоми. Бошланиши 
биринчи бетда)

Шу билан бирга, кўплаб 
тадқиқотчилар қайд этгани- 
дек, агар Европа Уйғониш 
даврининг натижалари си- 
фатида адабиёт ва санъат 
асарлари, архитектура дур- 
доналари, тиббиёт ва ин- 
сонни англаш борасида 
янги кашфиётлар юзага 
келган бўлса, Шарқ Уйғо- 
ниш даврининг ўзига хос 
хусусияти, аввало, матема- 
тика, астрономия, физика, 
химия, геодезия, фармако- 
логия, тиббиёт каби аниқ 
ва табиий фанларнинг, шу- 
нингдек, тарих, фалсафа ва 
адабиётнинг ривожлани- 
шида намоён бўлди.

Ўрта асрларнинг илк дав- 
рида Шарқда амалга оши- 
рилган буюк илмий кашфи- 
ётлар ҳақида гапирар экан- 
миз, замонавий математи- 
ка, тригонометрия ва гео- 
графия фанлари тараққи- 
ётига беқиёс ҳисса қўшган 
Муҳаммад ибн Мусо ал-Хо- 
размий номини биринчи- 
лар қаторида тилга ола- 
миз. У ўнлик позицион 
қисоблаш тизимини, ноль 
белгиси ва қутблар коор- 
динаталарини биринчи- 
лардан бўлиб асослаб бер- 
ди ва амалиётга татбиқ 
этди. Бу эса математика ва 
астрономия фанлари риво- 
жида кескин бурилиш яса- 
ди.

Ал-Хоразмий алгебра 
фанига асос солди, илмий 
маълумот ва трактатларни 
баён зтишнинг аниқ қоида- 
ларини И.ШЛЙ6 ниқди (̂У ас*̂
трономия, география ва 
иқлим назарияси бўйича 
кўплаб илмий асарлар му- 
аллифидир. Алломанинг 
дунё илм-фани ривожида- 
ги хизматлари умумэъти- 
роф этилган бўлиб, Шарқ 
олимлари орасида фақат 
унинг номи ва асарлари 
"алгоритм" ва "алгебра" 
каби замонавий илмий 
атамаларда абадийлашти- 
рилди.

Аҳмад Фарғоний томони- 
дан IX асрда яратилган 
"Астрономия асослари" 
фундаментал асарида 
оламнинг тузилиши, Ер- 
нинг ўлчови ҳақидаги даст- 
лабки маълумотлар, сайё- 
рамизнинг шарсимон кўри- 
нишга эга экани хусусида- 
ги далиллар мавжуд бўлиб, 
мазкур китоб XVII асрга 
қадар Европа университет- 
ларида астрономия бўйича 
асосий дарслик сифатида 
ўқитиб келинган ҳамда 
Буюк географик кашфиёт- 
лар даврида Колумб, Ма- 
геллан ва бошқа саёҳатчи- 
ларнинг кашфиётлари учун 
илмий асос бўлиб хизмат 
қилган. Аҳмад Фарғоний- 
нинг амалий ютуқларидан 
бири унинг ўрта асрларда- 
ги асосий астрономик ас- 
боб - устурлоб назарияси- 
ни ишлаб чиққани ва шу- 
нингдек, Нил дарёсида 
"ниломер” деган, кўп аср- 
лар давомида сув сатҳини 
ўлчайдиган асосий восита 
сифатида хизмат қилиб 
келган машҳур иншоотни 
яратгани бўлди.

Мен Ўзбекистон Респуб- 
ликаси Президенти сифа* 
тида Миср Араб Рвспубли- 
каси пойтахти Қоҳира шаҳ- 
рида бўлганимда, ана шу 
ниломерни кўриб, бу улуғ 
аждодимизнинг илмий да- 
ҳоси олдида яна бир бор 
ҳайратга тушиш бахтига 
муяссар бўлдим.

Фазовий тригонометрий 
асосчиси деб тан олинган. 
ўзининг математика аа ас- 
трономия соҳасидаги каш- 
фиётлари билан шуҳрат 
қозонган яна бир буюк ал- 
лома Абу Наср ибн Ироқ- 
дир. Уни ҳақли равишда

"Иккинчи Птоломей" деб 
атайдилар.

Улуғ қомусий аллома Абу 
Райҳон Берунийнинг илмий 
даҳоси билан яратилган 
мислсиз кашфиётларга 
тўлиқ баҳо беришнинг ўзи 
қийин. Берунийнинг 150 
дан зиёд илмий ишларидан 
бизгача фақат 31 таси 
етиб келганига қарамас- 
дан, аллома қўлёзмалари- 
нинг қўлимиздаги ана шу 
тўлиқ бўлмаган намунала- 
ри ҳам унинг нақадар сер- 
қирра мерос қолдиргани- 
дан далолат беради.

Беруний дунё илм-фани- 
да биринчилардан бўлиб 
денгизлар назарияси ва 
Ернинг шарсимон глобуси- 
ни яратиш юзасидан ўзига 
хос янги ғояларни таклиф 
этди, Ер радиусини ҳисоб- 
лаб чиқди, вакуум, яъни 
бўшлиқ ҳолатини изоҳлаб 
берди, Колумб саёҳатидан 
500 йил олдин Тинч ва Ат- 
лантика океанлари ортида 
қитъа мавжудлиги ҳақида- 
ги қарашни илгари сур- 
ди, минераллар таснифи 
ва уларнинг пайдо бўлиш 
назариясини ишлаб чиқ- 
ди. геодезия фанига асос 
солди. Шунинг учун ҳам XI 
аср бутун дунёдаги таби- 
ий фанлар тарихчилари 
томонидан "Беруний асри" 
деб аталиши бежиз эмас.

"Ислом оламининг энг 
машҳур файласуфи ва 
қомусий алломаси ҳамда 
инсониятнинг энг буюк му- 
тафаккирларидан бири" 
деган унвонга сазовор 
бўлган Абу Али ибн Сино- 
нинг ҳаёти эа фаолияти 
авлодларда алоҳида ғурур 
ва эҳтиром туйғуларини 
уйғотади. Илмий тадқиқот 
ишларини 16 ёшида бош- 
лаган бу улуғ зот ўз умри 
давомида 450 дан ортиқ 
асар яратди. Уларнинг ак- 
сарияти аввало тиббиёт 
ва фалсафа, шунингдек, 
мантиқ, кимё, физика, ас- 
трономия, математика, му- 
сиқа, адабиёт ва тилшунос- 
лик соҳаларига бағишлан- 
ган. Леонардо да Винчи, 
Микеланжело, Фрэнсис 
Бэкон ва бошқа кўплаб 
олимлар авлоди унинг 
асарларини ўқиб, ҳайрат- 
га тушганлар.

Биз доим ғурур ва ифти- 
хор билан эътироф эта- 
мизки, тиббиёт тарихида 
энг машҳур бўлган, ”Тиб 
қонунлари" деб аталган 
ўзининг бебаҳо фундамен- 
тал асари билан Ибн Сино 
кейинги бир неча юз йил- 
лар учун тиббиёт фанлари 
тараққиётининг асосий 
йўналишларини олдиндан 
белгилаб берди, ҳозирги 
кунда ҳам ўз долзарблиги- 
ни йўқотмаган амалий тиб- 
биёт ва фармакология со- 
ҳаларининг энг муҳим усул- 
ларига асос солди. Бежиз 
эмаски, бу китоб Европада 
XV асрда чоп этилган даст- 
лабки китоблардан бири 
бўлган ва Европанинг етак- 
чи университетларида 
қарийб 500 йил давомида 
тиббиёт илми айни шу 
асар асосида ўқитиб ке- 
линган.

Ибн Сино ва Беруний- 
нинг бизгача етиб келган 
Аристотелнинг "Коинот 
ҳақида китоб" асарига та- 
аллуқли ёзишмалари буюк 
алломаларимизнинг илмий 
мулоқот олиб бориш, антик 
давр фалсафий қарашла- 
рини чуқур англаш ва 
уларни ривожлантириш 
борасида нақадар юксак 
даражага кўтарилганининг 
мумтоз намунасидир.

Х-Х1 асрларда Хоразм 
заминида ижод қилган Бе- 
руний, Ибн Сино ва бошқа 
буюк аллома ва мутафак- 
кирларимизнинг хизматла- 
ри уларнинг илмий ишла*

ри ва асарлари доираси 
билангина чегараланиб 
қолмайди, балки инсоният- 
нинг интеллектуал тарихи- 
да чуқур из қолдирган ил- 
мий мактаб — Хоразм Маъ- 
мун академиясини шакл- 
лантиришдек муҳим маса- 
лани ҳам қамраб олади.

X асрнинг қомусий алло- 
маси Абу Наср Форобийни 
замондошлари, универсал 
билимларга эга бўлгани 
боис, "Шарқ Аристотели" 
деб атаганлар. У кўплаб 
фанларни илмий кашфиёт- 
лар билан бойитди, турли 
мамлакатлар олимлари- 
нинг фалсафий қарашлари- 
ни ривожлантирди ва 160 
дан ортиқ асар ёзди. Улар- 
дан энг машҳурлари "Мо- 
ҳият хусусида сўз", "Фан- 
ларнинг пайдо бўлиши 
ҳақида китоб", "Тафаккур 
моҳияти" ва бошқа асарлар 
ҳисобланади. Форобий 
асарларининг асосий қис- 
ми кўплаб Европа ва шарқ 
тилларига таржима қилин- 
ган ва ҳозирги кунга қадар 
чуқур тадқиқотлар мавзуси 
бўлиб келмоқда.

Ўрта асрлар Шарқ алло- 
малари ва мутафаккирла- 
рининг бутун бир авлоди 
ҳақида сўз юритар экан- 
миз, Амир Темур ва Тему- 
рийлар даври деб ном ол- 
ган давр ҳақида, номи илм- 
маърифат осмонида бами- 
соли ёрқин юлдуз бўлиб 
порлаб келаётган Мирзо 
Улуғбек ва унинг Қозизода 
Румий, Али Қушчи синга- 
ри кўплаб сафдошлари ва 
шогирдлари хусусида эс- 
ламасдан .ўтолмаймиз.

Барчамизга яхши маъ- 
лумки, Амир Темурнинг на- 
бираси бўлган, 40 йил Са- 
марқандда ҳукмдорлик қил- 
ган Мирзо Улуғбек астро- 
номия соҳасидаги буюк 
аллома сифатида шуҳрат 
қозонган ва унинг номи 
ҳақли равишда Коперник, 
Жордано Бруно, Галилей 
ва бошқа улуғ илм-фан да- 
ҳолари қаторида тилга 
олинади.

Мирзо Улуғбекнинг XV 
асрда тузган астрономия 
жадвалида 1018 та юлдуз- 
нинг ҳолати ва жойлашуви 
баён қилинган бўлиб, бу 
асар астрономик ўлчовлар 
бўйича 16 аср давомида 
яратилган биринчи янги 
каталог эди.

Мирзо Улуғбекнинг саф- 
доши Ал-Коший биринчи 
бўлиб ўнлик касрларни ил- 
мий истеъмолга жорий 
этди, эркин даражалар ил- 
дизларининг изчил яқин- 
лашиб бориши ва уларни 
топиш методларини ишлаб 
чиқди.

Мирзо Улуғбек обсерва- 
торияси билан Самарқанд- 
ни ўраб турадиган энг ба- 
ланд тепаликлардан бири- 
да жойлашган, буюк алло- 
ма номи билан аталадиган 
музейга ташриф чоғида 
янада батафсил танишиш 
мумкин.

Абу Абдуллоҳ Рўдакий, 
Фирдавсий, Низомий Ган- 
жавий, Саъдий, Ҳофиз Ше- 
розий, Жомий, Алишер На- 
воий, Бобур ва бошқа 
кўплаб буюк файласуфлар, 
шоир ва маьрифатпарвар’- 
ларнинг ижодий меросида 
донишмандлик ва борлиқ 
оламни гуманистик анг- 
лашнинг жуда улкан, бит- 
мас-туганмас хазинаси 
сақланиб келмоқда. Бу ме* 
рос ҳақиқатан ҳам жаҳон 
аҳамиятига молик бебаҳо 
бойлик ҳисобланади.

Дунё тарихидаги бирин- 
чи туркий тиллар луғати 
бўлмиш "Девони луғатит- 
турк" китоби муаллифи 
Маҳмуд Кошғарий бўлиб, у 
ўз асарида юксак маҳорат 
билан тўплашга эришган 
сўз бойлигининг том маъ-

нодаги олтин зарралари- 
ни туркий мақол ва 
шеърларни ҳам келтириб 
ўтган. Кошғарий туркий 
халқларнингтили, мадания- 
ти, этнографияси ва 
фольклорининг биринчи 
тадқиқотчиси ҳисоблана- 
ди.

Араб тили грамматика- 
сининг асосчиси сифатида 
тан олинган буюк тилшу- 
нос, адабиётшунос, гео- 
граф ва файласуф аллома
— Маҳмуд Замаҳшарий 
ҳаётлик давридаёқ кенг 
шуҳрат қозонган. У, шунин- 
гдек, тарихдаги биринчи 
кўп тилли луғат — арабча- 
форсча-туркий луғатнинг 
асосчиси бўлган.

Албатта, биз барчамиз 
ўрта асрларда Шарқда 
яшаб ижод қилган, ўша 
давр воқеаларидан гувоҳ- 
лик берадиган бебаҳо 
асарлар яратган буюк та- 
рихчилар авлодига, энг ав- 
вало, Аҳмад ибн Арабшоҳ, 
Низомиддин Шомий, Ша- 
рафиддин Али Яздий, 
Ҳофизи Абрў, Хондамир, 
Абдураззоқ Самарқандий 
ва бошқа алломаларга ўзи- 
мизнинг чексиз ҳурмат- 
эҳтиромимизни билдири- 
шимиз ҳам қарз, ҳам фарз- 
дир.

Ҳурматли конференция 
иштирокчилари!

Бугун, орадан деярли 
минг йил ўтганидан кейин 
ҳам биз ўрта асрларда 
яшаб ижод қилган, жаҳон 
цивилизацияси ривожига 
бебаҳо ҳисса қўшган Шарқ 
алломалари ва мутафак- 
кирларининг даҳоси, илм- 
фаннинг турли йўналишла- 
ридаги изланишлари ва 
қомусий билимлари олди- 
да ҳайратга тушамиз. Аф- 
суски, инсоният бошидан 
кечирган ҳар хил фожиа- 
лар, урушлар, табиий офат- 
лар натижасида улар қол- 
дирган буюк мероснинг, 
айтиш мумкинки, мингдан 
бир қисмигина бизгача 
етиб келган, холос. Тарих- 
нинг зулмат ва жаҳолат 
ҳукмронлик қилган муайян 
даврларида олимларнинг 
қувғин ва таъқибга учраб, 
кўпчилигининг ҳаёти фожи- 
али якун топганини ҳозир- 
ги кунда тасаввур қилиш- 
нинг ўзи қийин.

Шу билан бирга, далил- 
лар шуни кўрсатмоқдаки. 
одамлар ўртасидаги ўзаро 
қ а р а м а - қ а р ш и л и кл ар , 
тўқнашув ва низоларнинг 
биринчи қурбони билим- 
лар манбаи ҳисобланган 
бебаҳо қўлёзма ва китоб- 
лар бўлган. Сизларнинг 
барчангиз яхши биласиз, 
қадимги дунёдаги энг ул- 
кан ҳисобланган Александ- 
рия кутубхонаси, Мирзо 
Улуғбекнинг ноёб кутубхо- 
наси йўқ қилиб юборилган. 
Афсуски, бундай ачинарли 
рўйхатни яна давом этти- 
риш мумкин.

Бироқ, барча қийинчилик 
ва аёвсиз синовларга 
қарамасдан, аллома ва му- 
тафаккирлар ўзларининг 
илму фан ривожи йўлида- 
ги бурчига, гуманизм ва 
маърифат ғояларига содиқ 
қолдилар.

Бу улуғ зотларнинг илм- 
фан соҳасига бахшида эт- 
ган ҳаёти, улар эришган ва 
бугунги кунда бутун маъ- 
рифатли инсониятни ҳай- 
ратга солиб келаётган 
ютуқлари — бу, ҳеч шубҳа- 
сиз. ҳақиқий маънавий жа- 
сораг намунаси, деб ай- 
тишга барча асосларимиз 
бор ва биз бундай жасорат 
олдида бош эгиб таъзим 
қиламиз.

Бугун ҳеч бир муболаға- 
сиз айтиш мумкин ва буни 
мен алоҳида қайд этмоқчи- 
ман, ўрта асрлар Шарқ да- 
ҳоларининг буюк кашфиёт-

ларидан иборат илмий ме- 
роснинг чуқур қатламлари 
ҳали тўлиқ ўрганилмаган 
ва ўз тадқиқотчиларини 
кутмоқда.

Ахир, фақатгина Ўзбе- 
кистоннинг ўзида китоб 
фондларида 100 мингтадан 
зиёд қўлёзма асарлар сақ- 
ланмоқда. Уларнинг асосий 
қисми ЮНЕСКОнинг Мада- 
ний мерос рўйхатига кири- 
тилган. Ўрта асрлар Шарқ 
алломалари ва мутафак- 
кирларининг қўлёзмалари 
Европа ва Осиёнинг Буюк 
Британия, Германия, Испа- 
ния, Россия, Франция, 
Миср, Ҳиндистон, Эрон ва 
бошқа кўплаб мамлакатла- 
ридаги кутубхоналарнинг 
"олтин фонд"ини ташкил 
этади.

Бу фактлар нимадан да- 
лолат беради? Бу, энг ав- 
вало, ўрта асрларда яшаб, 
ижод этган буюк Шарқ ал- 
лома ва мутафаккирлари- 
нинг тенгсиз асарлари ва 
илмий мероси фақат бир 
миллат ёки халқнинг эмас, 
балки бутун инсониятнинг 
маънавий мулки эканини 
яна бир бор тасдиқлайди. 
Бу — бебаҳо бойлик, янги 
ва янги авлодлар учун до- 
нишмандлик ва билим ман- 
баи, керак бўлса, янги 
кашфиётлар учун ажойиб 
материалдир.

Бизнинг давримизгача 
етиб келган бу бой мерос- 
дан бутун башарият рав- 
нақи йўлида оқилона ва 
самарали фойдаланиш — 
бу сиз билан бизнинг ва- 
зифамиз, сиз билан биз- 
нинг бурчимиздир.

Бу борада фидойи олим- 
ларнинг роли алоҳида диқ- 
қат-эътиборга муносиб 
бўлиб, айнан уларнинг меҳ- 
нати туфайли биз ўтмиш- 
нинг бебаҳо илмий меро- 
сини қайтадан кашф эт- 
моқдамиз.

Биласизми, мен баъзан 
ўйлаб қоламан, дунёда фан- 
лар кўп, илм-фаннинг ажой- 
иб ютуқларини барча соҳа- 
ларда кўриш мумкин. Мен 
бундай машаққатли меҳ- 
натдан доимо ҳайратга ту- 
шаман. Бизнинг халқимиз- 
да "Илм билан шуғулланиш
— игна билан қудуқ қазиш 
билан баробар" деган ма- 
қол бор. Ана шу игна билан 
ҚУДУҚ қазиётганлар бор 
бўлсин! Улар қўлёзмалар 
устида 10-20 йиллаб ва 
ҳатто умрбод ишлаётган 
инсонлардир. Бундай 
сабр-тоқат билан меҳнат 
қилаётган инсонлар қалби- 
да буюк даҳолар меросини 
бутун дунёга намоён этиш 
истаги шунчалик кучлики, 
ҳеч шубҳасиз, бундай даҳо- 
ларсиз инсоният равнақ 
топа олмайди.

Бугунги фурсатдан фой- 
даланиб, сизларга, сиз- 
ларнинг тимсолингизда 
эса сизларнинг ҳамкасбла- 
рингизга — олимлар, та- 
рихчи-шарқшунослар, ар- 
хеологлар, антропологлар, 
сарғайиб кетган қадимги 
қўлёзма ва саҳифалар ус- 
тида кўз нурини тўкиб ма- 
шаққатли меҳнат қилаётган 
бошқа кўплаб соҳаларнинг 
мутахассисларига сами- 
мий миннатдорлик билан 
мурожаат қилиб айтмоқчи- 
ман: сизларнинг саъй- 
ҳаракатларингиз туфайли 
ўтмишда яратилган инсо- 
ният тафаккури хазинаси 
бугунги авлодлар ва за- 
мондошларимиз учун хиз- 
мат қилмоқда, олис-олис 
даврлар ва цивилизация- 
ларнинг ажойиб ва сирли 
олами ўзини намоён эт- 
моқда.

Конф еренциймизнинг 
энг нуфузли қатнашчила- 
ридан бири, илмий фаоли- 
йти Марказий Осиё тари- 
хи, этнографияси, архео-

логияси ва санъатининг 
биз учун номаълум бўлган 
саҳифаларини очишга 
ёрдам берган япон про- 
фессори жаноб Като мин- 
тақамизнинг йирик тадқи- 
қотчиси ҳисобланади. 
Унинг Буюк Ипак йўлини, 
Бақтрия давлатини ўрга- 
нишга бағишланган ишла- 
ри, шунингдек, 1989 йил- 
дан буён Сурхондарё вило- 
ятининг кўҳна Далварзин- 
тепа ва Қоратепа шаҳарла- 
ри ўрнида олиб бораётган 
археологик тадқиқотлари, 
Амир Темур, Мирзо Улуғ- 
бек, Мирзо Бобур ва Мар- 
казий Осиёнинг бошқа улуғ 
мутафаккирлари асарла- 
рини япон тилига қилган 
таржималари бизнинг ул- 
кан минтақамиз тарихи ва 
маданияти ҳақидаги би- 
лимларни жаҳон мулкига 
айлантириш имконини 
берди.

Шахсан мен бу инсоннинг 
айнан бизнинг халқимиз 
олдида қилган эзгу ва оли- 
жаноб ишларини мамнуни- 
ят билан эътироф этиб, 
айтмоқчиман: бу заҳмат- 
каш олим Ўзбекистоннинг 
"Дўстлик" ордени билан 
мукофотланган. Бу юксак 
нишон ушбу атоқли олим- 
нинг ҳаётий қарашларини, 
эътиқодини, бутун фаолия- 
тини яққол ифода этади, 
десам, ўйлайманки, янг- 
лишмаган бўламан. Чунки 
бундай инсонлар халқлар 
ва давлатлар ўртасида 
дўстлик ришталарини мус- 
таҳкамлайди, бундай риш- 
таларсиз инсон, халқ, жа- 
мият яшолмайДи. Одамзот 
табиати шундайки, у уруш- 
жанжалларга эмас, балки 
дўстликка, бошқа халқлар 
билан ҳамкор ва ҳамжиҳат 
бўлишга интилиб яшайди. 
Шунинг учун ҳам мен бу 
ажойиб инсонга миннат- 
дорлик билдирмоқчиман.

Бугунги анжуманимиз- 
нинг яна бир қатнашчиси
— таниқли америкалик та- 
рихчи, археолог, антропо- 
лог, Жон Хопкинс универ- 
ситети қошидаги Марка- 
зий Осиё ва Кавказ инсти- 
тути раиси, 22 та китоб ва 
200 дан ортиқ илмий мақо- 
ла муаллифи — профессор 
Фредерик Старр жанобла- 
ридир. Унинг 2009 йилда 
"Марказий Осиёнинг ян- 
гитдан кашф этилиши" деб 
ном олган эссеси АҚШда 
оммавий ахборот восита- 
ларида чоп этилган йилнинг 
энг яхши материали сифа- 
тида эътироф этилган.

Шарқ Ренессанси даври 
Ҳиндистоннинг академик ва 
маданий доиралари томо- 
нидан ҳам чуқур ўрганил- 
моқда. Бугун ушбу анжу- 
манда Индира Ганди номи- 
даги Миллий маданият 
марказининг илмий раҳба- 
ри, 1 -̂ХУ асрлардаги Ўрта 
Осиё ёзма манбаларини 
қиёсий ўрганиш бўйича 
узоқ йиллардан буён сама- 
рали иш юритиб келаётган 
профессор Мансура Ҳайдар 
хоним ҳам иштирок этаёт- 
ганини айтиб ўтмоқчиман.

Олиманинг "Низомид- 
дин Шомийнинг "Зафарно- 
ма" асарининг тарихий 
аҳамияти" деб номланган 
илмий монографияси хал- 
қаро миқёсда кенг эъти- 
роф этилган бўлиб, у Амир 
Темурнинг ҳаётлиги дав- 
рида унинг давлатчилик 
фаолиятига бағишлаб 
ёзилган ягона китобни ба- 
тафсил тадқиқ этишга 
қаратилган.

Бизнинг Корея Республи- 
касидан ташриф буюрган 
яна бир меҳмонимиз, Ко- 
рея ва Осиё минтақасида- 
ги етакчи олий ўқув юрт- 
ларидан бири ™ Инха уни- 
верситети президенти, 
олий таълим тизимининг

тан олинган ташкилотчиси, 
аэрокосмик муҳандислиги 
соҳасидаги йирик мута- 
хассис Пак Чун-Бэ Корея 
Республикасида аэронав- 
тика ва коинот соҳасидаги 
тадқиқотларга кўп йиллар 
давомида раҳбарлик қилиб 
келган. Унинг бевосита ва 
шахсан иштирокида жорий 
йилда Тошкент шаҳрида 
ахборот технологиялари 
соҳасида юқори малакали 
бакалавр ва магистрларни 
тайёрлашга ихтисослашган 
Кореянинг машҳур Инха 
университети филиали 
очилади.

Қоҳира университети 
профессори, турк филоло- 
гияси ва адабиёти бўйи- 
ча таниқли олима Магида 
Маҳлуф хоним ўтган йили 
"Бобурнома"ни араб тили- 
га таржима қилиш бўйича 
узоқ йиллик ишини якуни- 
га етказди ва унда ўзининг 
чуқур шарҳлари ва аввал- 
ги тадқиқотларга доир 
танқидий таҳлилларини 
баён этди. Энг муҳими, 
бизнинг буюк аждодимиз 
Заҳириддин Муҳаммад Бо- 
бурнинг шоҳ асари билан 
инглиз, форс ва бошқа 
кўплаб тиллар қатори эн- 
диликда араб тилида ҳам 
танишиш имкони пайдо 
бўлди.

Шарқ тарихи ва фалса- 
фасининг турли йўналиш- 
лари бўйича 60 дан ортиқ 
нашр қилинган ишлар му- 
аллифи, Бельгиядаги Лу- 
вен католик университети 
профессори Юль Янссенс- 
нинг илмий фаолиятини 
ҳам;биз кжсак баҳолайммз. 
Олимнинг "Ибн Сино ва 
унинг араб ва лотин дунё- 
сига таъсири"китоби, "Абу 
Али ибн Сино ва унинг ме- 
роси" тўплами фақат мута- 
хассислар эмас, балки бу- 
тун дунё китобхонлари ора- 
сида ҳам юқори баҳоланди 
ва кенг эътироф этилди.

Мен бу инсон билан та- 
нишишни кўпдан буён орзу 
қилганимни айтишни ис- 
тардим. Бугунги имконият- 
дан фойдаланган ҳолда, 
унга мурожаат қилиб, айт- 
моқчиман: сизни Ибн Си- 
нодек даҳо шахснинг айнан 
қайси жиҳатлари ўзига 
мафтун этади? Балки сиз 
бу борада бизнинг телеви- 
дениемизда чиқиш қилиб, 
тарихимиз, маданиятимиз, 
буюк алломаларимиз, ай- 
ниқса, Ибн Синога бўлган 
муҳаббатингиз ҳақида жа- 
моатчилигимизга, ёшлари- 
мизга атрофлича сўзлаб 
берарсиз? Мен буни жуда- 
жуда истардим.

Хитой Фан ва техно- 
логиялар университети-
нинг тарих ва археология
факультети раҳбари, про- 
фессор Ши Юнлининг но- 
мини алоҳида таъкидлаш- 
ни истардим. У астроно- 
мия тарихи соҳасида дунё* 
га таниқли мутахассисдир. 
Унинг ўрта асрларда Мар- 
казий Осиё, Хитой, Корея 
ва Европада астрономия 
тараққиётини қиёсий-таҳ- 
лилий ўрганиш бўйича
олиб борган тадқиқотлари
катта шуҳрат қозонди. У ас- 
трономиянинг пайдо бўлиш 
ва ривожланиш тарихини 
оммалаштириш бўйича жа- 
ҳонга машҳур олим, айни 
пайтда Хитой ва Жануби- 
Шарқий Осиёдаги қатор 
етакчи илмий-оммабоп на- 
шрларнинг таҳрир ҳайъа- 
ти аъзоси ҳамдир.

Европада таниқли врач, 
соғлиқни сақлашнинг замо- 
навий тизимини ташкил 
этиш соҳасида тан олинган 
экслерт, доктор Марк Бон- 
нелнинг фидокорона фао- 
лияти катта ҳурмат ва эҳти- 
ромга сазовордир.

(Давоми учинчи бвтда)

бетларда)

У раҳбарлик қилаётган 
Абу Али ибн Сино — Фран-V*

ция" уюшмаси Франция ва 
Европада Ибн Синонинг 
маданият, фалсафа ва тиб- 
биёт соҳасидаги илмий 
асарларини оммалашти- 
ришга беқиёс ҳисса 
қўшмоқда.

Бизнинг конференция- 
мизда, шунингдек, Утрехт- 
даги Фан тарихи институ- 
тидан машҳур голланд оли- 
ми Роберт ван Гент ҳам 
иштирок этмоқда. Ушбу 
тадқиқотчининг нашр этил- 
ган ўндан ортиқ китоби, 60 
та мақоласи фақат астро- 
номия, картография ва гео- 
дезиянинг бугунги дол- 
зарб муаммоларини эмас, 
айни пайтда уларнинг та- 
раққиёт тарихини, жумла- 
дан, ўрта асрлар Шарқига 
мансуб даврни ҳам қамраб 
олади.

Ўрта асрларда Шарқда 
яшаб ўтган аллома ва му- 
тафаккирларнинг боқий 
меросини тадқиқ ва тарғиб 
этишга, кенг оммага етка- 
зишга муносиб ҳисса қўша- 
ётган кўплаб фидойи олим 
ва мутахассислар ҳам шун- 
дай эътироф ва ҳурматга 
сазовордир. Сизларнинг 
барчангизга меҳнатингиз, 
илм-фан ва маърифат ри- 
вожига қўшган ҳиссангиз 
учун чуқур миннатдорлик 
билдираман.

Қадрли дўстлар!
Ўз тарихига, тўпланган 

тажрибага, дунёда.энг^кат- 
та бойлик саналган интел- 
лектуал салоҳиятга чуқур 
ҳурмат билан ёндашиш ҳар 
қандай давлатнинг моддий 
ва маънавий тараққиёти 
асосини ташкил этади, де- 
сам, ишонаманки, бу фикр- 
га сизлар ҳам қўшиласиз.

Шу муносабат билан улуғ 
испан адиби Сервантес- 
нинг, тарих — фаолиятимиз 
хазинаси, ўтмиш гувоҳи, 
бугунги кун учун ибрат ва 
ўгит, келажак учун эса огоҳ- 
лантиришдир, деган сўзла- 
рини такрорлаш ўринли 
бўлади. деб ўйлайман. 
Менга айниқса "келажак 
учун огоҳлантириш" деган 
фикр жуда маъқул бўлди. 
Нима учун? Нега деганда, 
ҳақиқатан ҳам, тарихни 
билмаган киши ҳар қадам- 
да хатога йўл қўяди, ўз та- 
рихи билан фахрланмай- 
диган халқ эса ўз келажа- 
гини тасаввур қилолмайди.

Барчамиз яхши тушуна- 
мизки, эришилган билим- 
ларни, ўтмишда, жумладан. 
ўрта асрлар Шарқида

амалга оширилган оламшу- 
мул кашфиётларни чуқур 
ўзлаштирмасдан туриб на 
илм-фанда, на бошқа соҳа- 
ларда янги, янада юксак 
марраларни забт этиб 
бўлмайди. Биз келгуси фа- 
олиятимизда ҳам айни шу 
тамойилга қатъий амал 
қиламиз.

Бугунги кунда инсоният 
олдида янги, глобал муам- 
молар пайдо бўлмоқда. 
Улар қаторида мен иқлим 
ўзгаришлари, экотизим ва 
биохилма-хилликни сақ- 
лаш ва асраб-авайлаш, та- 
биий захираларнинг тугаб 
бориши ва бошқа шу каби 
жуда ўткир муаммоларни 
қайд этишни истардим. 
Уларнинг оқилона ечими 
давримизнинг энг кескин 
муаммосига айланмоқда.

Ушбу муаммоларни ҳал 
этиш интеллектуал салоҳи- 
ятнинг ҳар томонлама ўси- 
шини, кўп асрлар мобайни- 
да вужудга келган қонун- 
ларни қайта идрок этиш 
ва янгича баҳолашни, биз- 
ни қуршаб турган борлиқ- 
ни кенг миқёсда ўрганиш 
бўйича чуқур илмий тадқи- 
қот ва тажрибалар олиб 
боришни тақозо этиши 
мумкин.

Ўзингиз айтинг, бугун бу 
залда номлари зикр этил- 
ган буюк алломалар, улуғ 
инсонлар ўз кашфиётлари- 
ни, илмий асарларини ғоят 
оғир шароитларда яратган 
эмасми? Улар замонавий 
лабораторияларга, бугун- 
ги кундаги каби илмий 
асбоб ва жиҳозларга эга 
бул̂ мат̂ еГй. Двм^ок.чиманки, 
ҳозирги вақтда илм-фан 
юксак технологиялар, улкан 
маблағларни жалб этиш 
ҳисобидан ривожланади. 
Илм-фан ва маданиятни 
буюк сармоялар киритмас- 
дан, ҳар томонлама қўллаб- 
қувватламасдан равнақ 
топтириб бўлмайди. Бу со- 
ҳадаги доимий юксак эъти- 
бор, катта маблағ ва сар- 
моялар, ҳеч шубҳасиз, кат- 
та-катта ғоялар ва кашфи- 
ётларга сабаб бўлади.

Табиийки, улкан ҳажмда- 
ги маблағ ва харажатлар 
билан бирга, ўз навбатида 
ўтмишда амалга оширил- 
ган беқиёс илмий ютуқлар- 
дан оқилона фойдаланиш 
талаб қилинишини ҳам 
ҳаммамиз яхши тушунамиз. 
Шуларни эътиборга олган- 
да, "XXI аср —• билим ва ин- 
теллектуал тафаккур асри" 
деган фикр бежиз айтил- 
магани ўз-ўзидан аён бўла- 
ди. Бугунги кунда "Энг кўп 
талаб қилинадиган ва 
ўзини энг кўп оқлайдиган 
сармоя “  бу инсон капи-

талига йўналтирилган сар- 
моядир" деган ҳақиқатнинг 
ҳаётда тобора мустаҳкам 
қарор топиб бораётгани 
тасодиф эмаслигини таъ- 
кидлаб ўтмоқчиман.

Бу ўринда нима назарда 
тутилмоқда?

Ўзининг тарихий, мада- 
ний ва интеллектуал меро- 
сини асраб-авайлаш га, 
бойитиш ва кўпайтиришга, 
шунингдек, униб-ўсиб ке- 
лаётган ёш авлодни мил- 
лий ва умуминсоний қадри- 
ятлар руҳида тарбиялашга 
етарлича эътибор қарат- 
майдиган, ҳар томонлама 
уйғун ривожланган, муста- 
қил фикрлайдиган, ўз 
қараш ва ёндашувига, 
гражданлик позициясига 
эга бўлган шахсни камол 
топтиришни ўз олдига мақ- 
сад қилиб қўймайдиган ҳар 
қандай давлат ва жамият 
тарих ва тараққиёт йўлидан 
четда қолиб кетишга маҳ- 
кум эканини биз ўзимизга 
яхши тасаввур қилиб кел- 
ганмиз ва яхши тасаввур 
этамиз.

Биз ўз мустақиллигимиз 
ва суверенитетимизнинг 
дастлабки кунларидан 
бошлаб ўтмишда шакллан- 
ган таълим тизимини туб- 
дан ислоҳ қилмасдан ту- 
риб, эски коммунистик 
мафкуранинг қолип ва 
ақидаларидан бутунлай 
воз кечмасдан, ёшларнинг 
онгида демократик қадри- 
ятларни мустаҳкамламас- 
дан туриб янги жамиятни 
барпо этиб бўлмайди, де- 
ган қатъий хулосага келган
эдик.

Агар Ўзбекистонда бугун 
яшаётган 31 миллион 
аҳолининг 60 фоизидан ор- 
тиғини 30 ёшгача бўлган 
ёшлар ташкил этишини 
инобатга оладиган бўлсак, 
ушбу ислоҳотларнинг зару- 
рати ва роли ўз-ўзидан 
тушунарли ва равшан 
бўлади.

Мамлакатимизда қабул 
қилинган миллий дастурга 
кўра, 9+3 схемаси бўйича 
12 йиллик умумий мажбу- 
рий бепул таълим тизими 
жорий этилди. Бу аввалам- 
бор 12 йиллик тўлиқ бепул, 
мажбурий таълим қонуний 
асосда йўлга қўйилганини 
англатади. Агар инсон ўз 
мамлакати Конституцияси, 
халқи ва Ватани олдидаги 
фарзандлик бурчини бажа- 
ришни истаса, у биринчи 
навбатда ўз фарзандининг 
12 йиллик таълим олиши- 
ни таъминлаши, бунинг 
учун барча-барча шароит- 
ларни яратиб бериши ке- 
рак.

Бу моделнинг принципи-

ал хусусияти авваламбор 
шундаки, умумтаълим мак- 
табидаги 9 йиллик ўқиш- 
дан сўнг ўқувчилар 3 йил 
давомида ихтисослашти- 
рилган касб-ҳунар коллеж- 
лари ва академик лицей- 
ларда таҳсил олиб, улар- 
нинг ҳар бири умумтаълим 
фанлари билан бирга меҳ- 
нат бозорида талаб қили- 
надиган 2-3 та мутахассис- 
лик бўйича касб-ҳунарлар- 
ни ҳам эгаллайдилар.

Мен сизларнинг ана шу 
лицей ва коллежларни — бу 
Самарқандда бўладими, 
Тошкентда бўладими, олис 
шаҳар ва туманларда бўла- 
дими — ана шу ўқув юрт- 
ларини албатта бориб 
кўришингизни истардим. 
Бу коллежлар энг юксак 
замонавий талаблар асоси- 
да бунёд этилган ва барча 
жиҳозлар билан таъмин- 
ланган. Биз энг замонавий 
меъморчилик лойиҳалари 
асосида 1500 та ана шун-

дай коллеж ва лицейлар 
барпо этдик. Илгари хо- 
рижлик меҳмонларга экзо- 
тика намуналарини кўрса- 
тардик. Бугун эса уларга 
болаларимиз қандай ўқиёт- 
гани, уларга қандай замо- 
навий шароитларда билим 
бераётганимизни, қандай 
авлод вояга етаётганини 
кўринг, деймиз. Яна шуни 
таъкидламоқчиманки, ушбу 
коллежларда таҳсил олаёт- 
ган ёшларимиз икки-уч му- 
тахассисликка эга бўлиш 
билан бирга, хорижий тил- 
ларни, аксарият ҳолларда 
инглиз тилини ўрганмоқда.

Яка бир муҳим жиҳати 
шундаки, ана шу мажбурий 
таълимдан сўнг ёш йигит- 
қизларимиз, ўз хоҳишлари- 
га кўра, бакалавр ёки ма- 
гистр даражасига эга 
бўлиш учун олий ўқув юрт- 
ларида таҳсил олишни да- 
вом эттиришлари мумкин.

Таълим-тарбия соҳасини 
ислоҳ қилиш дастури 
ҳаётимизга муваффақият- 
ли жорий этилиши нати- 
жасида узлуксиз таълим- 
нинг замонавий талаблар- 
га жавоб берадиган яхлит 
тизими яратилди. Бу ти- 
зим таълим жараёнлари* 
нинг барча босқичларини
— мактабгача ва мактаб 
таълимидан тортиб ўрта 
махсус, касб-ҳунар ва олий 
таълим бўғинини, шунинг- 
дек, халқаро меъёрларга 
мос ҳолда бевосита фан 
доктори даражасини олиш 
учун диссертация ҳимояси- 
ни назарда тутадиган олий 
таълимдан кейинги бир 
босқичли таълимни ўзига 
қамраб олади.

М амлакатимизда кенг

кўламли ислоҳотлар бош- 
ланганидан буён олий ўқув 
юртлари сони 2 марта 
ошди, бугунги кунда 60 та 
университет ва институтда 
230 минг нафардан зиёд 
талаба таҳсил олмоқда. 
Ўзбекистонда Европа ва 
Осиёнинг бир қатор етак- 
чи олий ўқув юртларининг 
филиаллари, жумладан, 
Вестминстер университе- 
ти, Сингапур менежментни 
ривожлантириш институти, 
Турин политехника универ- 
ситети, Россия нефть ва 
газ университети, Москва 
давлат университети, Рос- 
сия иқтисодиёт универси- 
тети филиаллари фаолият 
юритмоқда.

Ҳозирги вақтда Ўзбекис- 
тон Миллий университети, 
Фанлар академияси ва 
Буюк Британиянинг етакчи 
олий ўқув юрти — Кембриж 
университети билан бир- 
галикда Юксак технология- 
лар ўқув-тажриба маркази 
ташкил этилмоқда.

2014 йилнинг сентябрь 
ойидан бошлаб юртимиз- 
да, юқорида зикр этилга- 
нидек, Жанубий Кореянинг 
Инха университети филиа- 
ли фаолият кўрсатади, 
унинг асосий йўналишини 
ахборот-коммуникация тех- 
нологиялари, компьютер 
муҳандислиги соҳасидаги 
таълим ташкил этади.

Ёшларимизнинг минглаб 
иқтидорли вакиллари Япо- 
ния, Германия, Жанубий 
Корея, Хитой, Буюк Брита- 
ния, АҚШ, Франция ва 
бошқа мамлакатларнинг 
етакчи унмверситетяаргида' 
таълим олмоҳда, бу эса 
уларнинг билим ва малака- 
сини оширишда кенг имко- 
ниятлар очиб бермоқда.

Бугунги кунда, БМТ маъ- 
лумотларига кўра, мамла- 
катимизда таълимга йўнал- 
тирилаётган харажатлар 
давлат бюджетининг 35 
фоиздан ортиғини ташкил 
этмоқда. Бошқача айтган- 
да, Ўзбекистон давлат бюд- 
жетидан ҳар йили 35 фоиз 
маблағ айнан таълим-тар- 
бия соҳасига йўналтирил- 
моқда.

Жаҳон интеллектуал мулк 
ташкилоти ва етакчи хал- 
қаро бизнес-мактаблардан 
бири “  "ИНСЕАД" томони- 
дан 2012 йилда инсон капи- 
талининг тараққиёт дара- 
жаси бўйича ўтказилган 
тадқиқот натижаларига 
кўра Ўзбекистон 141 мам- 
лакат орасида 53-ўринни, 
таълим тизимини ривож- 
лантириш даражаси, жум- 
ладан, таълим мақсадлари 
учун ажратиладиган маб- 
лағлар бўйича эса дунёда

бешинчи ўринни эгаллага- 
ни бежиз эмас, албатта.

Холис инсонлар бизнинг 
таълим-тарбия соҳасидаги 
кенг кўламли ишларимиз 
ҳақида холисона хулоса чи- 
қаргани учун миннатдор- 
миз. Биз бундай ҳар томон- 
лама асосланган тадқиқот- 
лар олиб бориб, умумий ху- 
лосалар чиқариш билан 
шуғулланадиган илмий-таҳ- 
лилий марказ мавжудлиги- 
дан бехабар эдик. Бундай 
марказлар фаолияти жуда 
фойдали деб ўйлайман ва 
биз ана шундай юксак 
эътирофдан руҳланиб, яна- 
да юқори ўринларга кўта- 
рилиш учун янада қаттиқ 
бел боғлаб ҳаракат қила- 
миз. Биринчи ўринга даъ- 
вогарлик қилишдан чўчиб 
турган бўлсак-да, биз шун- 
га интилиб яшашга ҳақли- 
миз, деб ўйлайман.

Муҳтарам конференция 
қатнашчилари!

Ўрта асрлар Шарқи буюк 
алломаларининг илмий ме- 
росини, уларнинг жаҳон 
цивилизациясига қўшган 
бебаҳо ҳиссасини ўрганиш 
ва амалда оммалаштириш- 
га бағишланган ушбу кон- 
ференцияни ўтказиш ўта 
муҳимлиги ва мақсадга 
мувофиқ эканига бизнинг 
ишончимиз комил, десам, 
айни ҳақиқатни айтган 
бўламан.

Форум қатнашчилари- 
нинг таркибини эътиборга 
олган ҳолда айтадиган 
бўлсам, мен сизлар билан 
олдиндан танишман.

Сизларнинг ялпи мажлис 
ва 'оекциялар бўйича  ̂ўтадк̂ - ’ 
ган йиғилишларда бйлди- 
радиган таклиф-мулоҳаза- 
ларингиз муҳокама этилаёт- 
ган мавзуга оид долзарб ма- 
салаларни ҳал қилишда му- 
ҳим аҳамият касб этиши, 
ушбу конференция ишини 
мазмунан бойитишга хизмат 
қилиши шубҳасиз. Чунки 
бундай мавзудаги конфе- 
ренция дунёда камдан-кам 
бўладиган анжумандир. 
Ўйлайманки, унинг натижа- 
сига кўра жуда бой матери- 
алларга эга бўламиз. Биз- 
нинг истагимиз шуки, Шарқ 
қўлёзмаларида сақланаёт- 
ган улкан меросдан барча- 
барча инсонлар баҳраманд 
бўлсин. Уларни одамларга, 
авваламбор ёшларимизга 
етказиш айни муддао бўлур 
эди.

Мен ёшларимизга муро- 
жаат қилар эканман, улар- 
га доимо: "Биз буюк аж- 
додларимиз билан фахрла- 
нишимиз, ғурурланишимиз 
керак", деб айтаман. Айни 
вақтда "Фақат ғурурланиш- 
нинг ўзи етарли эмас, ке-

линглар, ўзимиз ҳам, худ- 
ди улар каби, мана шу бе- 
баҳо меросга ўз ҳиссамиз- 
ни қўшайлик!" деб такрор- 
лайман.

Биз келгусида юртимиз 
ва хориждаги тегишли 
етакчи университетлар, 
илмий ва тадқиқот марказ- 
лари ўртасида ҳар томон- 
лама ҳамкорлик мустаҳкам- 
ланиб боришидан манфа- 
атдормиз ва бугунги кон- 
ференциядан кўзланган 
асосий мақсадлардан би- 
ри ҳам шундан иборат эка- 
нини алоҳида таъкидлаш- 
ни истардим.

Шуниси муҳимки, олим 
ва мутахассисларнинг ҳам- 
корлиги униб-ўсиб келаёт- 
ган ёш авлод, талаба ва 
ёшларнинг ўзаро алоқала- 
ри учун ҳам, улар дунёнинг 
қайси жойида яшаши, 
ўқиши ёки меҳнат қилиши- 
дан қатъи назар, кенг йўл 
очиб беради.

Айни шу жиҳатдан ҳам 
биз мазкур анжуманнинг 
аҳамиятини чуқур англаб 
турибмиз. Конференция 
ушбу мавзу доирасида биз- 
ни бир-биримизга янада 
яқинлаштиради. Анжуман 
мавзуси эса, уни ҳар то- 
монлама чуқур ўрганиш, 
мазкур йўналишдаги иш- 
ларни изчил давом этти- 
риш ва шу мақсадда ажра- 
тилаётган маблағларни 
янада кўпайтиришга қодир 
эканимизни бутун дунёга 
намоён этади.

Шунинг учун ҳам биз бун- 
дай форумларнинг мунта- 
зам ўтказиб турилиши та- 
рафдоримиз. Ўзбекистон 
халқиТбяТ меҳмондўст, 
сиз, муҳтарам меҳмонлари- 
миз бунга ҳар бирингиз ўз 
мисолингизда ишонч ҳосил 
қилишингизни хоҳлаймиз. 
Шу боис сизларни фақат 
Самарқанд ва Тошкентда 
эмас, мозий гавҳари 
бўлган Бухоро, Хива, 
Ш аҳрисабз ва бизнинг 
буюк тарихимизни, қади- 
мий цивилизация ютуқла- 
рини асраб-авайлаб кела- 
ётган бошқа шаҳарлари- 
мизда ҳам кўришдан мам- 
нун бўламиз.

Ушбу юксак минбардан 
туриб шу муҳташам залда 
тўпланганларга яна бир 
бор самимий ҳурматимни 
изҳор этаман, ишингиз са- 
марали бўлишини, Ўзбе- 
кистонга сафарингиз сиз- 
ларда ўчмас таассуротлар 
қолдиришини истайман.

Барчангизга сиҳат-сало- 
матлик, олижаноб фаолия- 
тингизда янги-янги ютуқ ва 
омадлар тилайман.

Эътиборингиз учун раҳ- 
мат.

Н11ЕС10 БОШ ДИРЕКТОРИННГ ЎРН1Б0СЙРИ ХУБЕРТ ГИЗЕННННГ НУТЦИ
(Давоми. Бошланиши 
биринчи бетда)

Ал-Хоразмий, Абу Райҳон Бе- 
руний, Абу Али ибн Сино, Улуғ- 
бек, Ал-Фарғоний, Алишер На- 
воий каби буюк аллома ва му- 
тафаккирлар дунё илм-фани, 
фалсафа ва маданият ривожига 
улкан ҳисса қўшганлар ва ушбу 
минтақа довруғини бутун жаҳон- 
га таратдилар. Улар амалга 
оширган тадқиқотлар ва илмий 
ишларнинг натижалари бир 
неча асрлар давомида Европа- 
нинг втакчи университетларида 
илм-фаннинг муҳим манбаи 
бўлиб хиэмат қилган ва бугунги 
кунда ҳам ўз долзарблигини 
йўқотмасдан келмоқда.

Демак, ушбу алломаларнинг 
илмий ва ҳаётий жасорати, бе- 
баҳо кашфиётлари нафақат 
Марказий Осиё минтақасида, 
балки бошқа қитъаларда ҳам 
бугунги давр олимлари, айниқ-

са, ёшлар учун сабоқ бўлиб кел- 
моқда, ўрнак ва намуна вазифа- 
сини ўтамоқда. Бу эса биз учун 
халқаро миқёсда илмий фикрла- 
шув доирасини кенгайтириш 
борасида ибрат бўлиб, илмий 
тадқиқотлар самарадорлигини 
янада оширишга имкон беради, 

ЮНЕСКО турли минтақалар 
олимлари ўртасидаги учрашув- 
лар ва тажриба алмашувлар бу 
жараёнга жалб этилган барча ха- 
лқларнинг фаровонлигини оши- 
ришга ёрдам беришига ишонч 
билдиради. Чунки бу ўзаро ҳам- 
фикрлик муҳитини яхшилайди, 
пировардида ижтимоий уйғун- 
ликни мустаҳкамлаш ва халқ фа- 
ровонлигини оширишга хизмат 
қилади, Шундай қилиб, бундай 
мулоқот ва фикр алмашувлар 
ЮНЕСКОнинг асосий миссияси- 
да алоҳида ўрин тутадиган им- 
соният тафаккурида гинчликни 
ҳимоя қилиш тамойилларини

қарор топтириш борасида энг 
муҳим омил вазифасини ўтай- 
ди,

Кейинги 40 йилда ЮНЕСКО 
Марказий Осиёда мулоқот ва та- 
дқиқотларни кучайтиришга 
қаратилган бир қатор аҳамият- 
га молик ташаббусларга етакчи- 
лик қилиб келган, Олти жилддан 
иборат бўлган, "Марказий Осиё 
цивилизациялари тарихи” деб 
номланган китоблар туркуми 
ушбу минтақанинг тарихи, мада- 
нияти ва илмий ютуқларининг 
ўта чуқур ва муҳим илмий тадқ- 
иқотлари самарасидир. Бундан 
ташқари, яқинда ЮНЕСКО Буюк 
Ипак йўли масалалари бўйича 
билимлар алмашиш учун 
мўлжалланган, турли илмий 
йўналишлардаги ёндашувлар 
орқали олим ва тадқиқотчилар- 
ни бирлаштиришга қаратилган 
"Ипак йўли" онлайн платформа- 
си" инновацион ташаббусини

амалга оширишни бошлаб 
юборди. Ушбу ташаббус, Осиё, 
Африка ва Европанинг 55 та 
мамлакатини бирлаштирган 
ҳолда, халқаро ҳамкорлик, ри- 
вожланиш ва мулоқот юритиш 
мақсадида Буюк Ипак йўлини 
замонавий рақамли маконда 
қайта тикламоқда.

Хонимлар ва жаноблар!
Кеча Алишер Навоий номида- 

ги Миллий кутубхонада, 
Паркентдаги Қуёш энергетика- 
си бўйича халқаро марказда, 
Ботаника боғида бўлиб ўтган 
қатор учрашувлар ҳамда ўзбек 
олимлари билан ҳамкорликда 
ташкил этилган давра суҳбати 
чоғида мен илм-фан соҳасидаги 
Ўзбекистон тараққиётининг асо- 
сий босқичлари билан шахсан 
танишдим, Шунингдек, мен раҳ- 
барлар, олимлар ва талабалар 
билан биз умид қилаётган ёрқин 
келажак режаларини амалга

оширишда илм-фан, технология 
ва инновацияларнинг роли 
тўғрисида фикр алмашиш имко- 
нига эга бўлдим.

Шуни айтмоқчиманки, ташри- 
фим давомида мен ёш авлод ва- 
киллари ~  ўқувчилар, талаба- 
лар, ёш олимлар ва оддий одам- 
ларнинг мамнун чвҳрасига ало- 
ҳида эътибор қаратдим.

Бу эса ўз навбатида Ўзбеки- 
стон — келгуси гараққиёт учун 
ишончли пойдевор сифатида 
хизмат қиладиган ёшлардан 
иборат, ўқимишли, руҳи ва 
маънавияти юксак инсонлар 
мамлакати эканидан далолат 
беради.

Айни пайтда бундай ташриф 
ва фикр алмашувлар Ўзбекистон 
раҳбарияти, ўрта асрлар Шарқ- 
ининг таьлим-тарбия, илм-фан 
ва маьрифатни ривожланти- 
ришдаги юксак анъаналарини 
давом эттирган ҳолда, илм-фан

ва таълимни ривожлантириш 
масалаларига нақадар муҳим 
аҳамият бераётгани мамлакат 
келажагини шакллантиришда 
илғор билимларни жалб қилиш 
вазифасига қанчалик содиқли- 
гини намоён этди. Президвнт 
Ислом Каримов Жаноби Олий- 
лари ва Ўзбекистон халқининг 
бу йўналишда эришган натижа- 
лари ва саъй-ҳаракатларига та- 
саннолар айтишимизга ижозат 
бергайсиз.

Биз ўтмиш тажрибасидан 
фойдаланамиз ва барқарор кв- 
лажакка интиламиз. Шундай 
қилиб, мазкур анжуман тарихга 
назар ташлаб, эришилган би- 
лимлар, ақл-заковат ва салоҳи- 
ят ютуқларидан фойдаланиб, 
уларга таянган ҳолда барчамиз 
учун барқарор келажакни барпо 
этишга қулай имконият яратмоқ- 
да.

Эьтиборингиэ учун ташаккур.



(Давоми. Бошланиши биринчи бетда)
Макс ШВОЕРЕР,

Бордо университети профессори,
"Илм-фан ва мерос" уюшмаси президенти (Франция):

— Мирзо Улуғбек жаҳон илм- 
фани ривожига улкан ҳисса 
кўшган буюк алломадир. Унинг 
теран тафаккурга асосланган 
асарлари ҳозирги кунда ҳам 
дунё илм-фани вакиллари то- 
монидан чуқур ўрганиб келин- 
мокда. Астрономия соҳасига 
оид илмий тадк̂ 1Қ0тларда олим 
яратган асарлардан тулиқ фой- 
даланилади.

Улуғбек ўз даврида ҳеч қэн- 
дай компкэютер технологиялари- 
сиз шундай оламшумул кашфи- 
ётларни яратишга муваффақ 
бўлган. Мингдан ортиқ юлдуз- 
лар координатасини аниқпаш- 
да у ўзи ихтиро қилган махсус 
қурилмалардан фойдаланган. 
Алломанинг илм-фандаги му- 
ваффақиятлари орадан неча 
асрлар ўтса-да, ҳамон инсоният- 
ни ҳайратга солиб келаётир.

Бугунги кунда Улуғбекнинг 
ворислари унинг илмий тадқи- 
қотларини давом эттирган 
ҳолда кўплаб кашфиётлар 
қилиб, Ўзбекистоннинг юксак 
илмий салоҳияти билан дунё

аҳлини лол қолдирмоқда. Жум- 
ладан, 2007 йилнинг октябрь 
ой1̂  Майданак обсерватория- 
с^шэ ўзбекистонлик олимлар то- 
монидан кашф этилган янги 
кичик сайёра нафакдт институг 
фаолиятидаги, балки жаҳон ас- 
трономия илми тарихидаги му- 
ҳим воқеалардан бири бўлди. 
2009 йилда ушбу сайёра 210271 
ракдми билан халқаро каталог- 
да рўйхатга олинди. Президент 
Ислом Каримов ташаббуси би- 
лан 2010 йилда Гарвард кичик 
сайёралар маркази унга астро- 
номия соҳасидаги дастлабки 
инновациялар ярштилган шахэр 
шарафига "Самаркднд” деб ном 
берди. Зотан, Самаркэнд буидай 
катта шарафга муносибдир.

Университетимиз Ўзбекис- 
тон Республикаси Фанлар ака- 
демиясининг Мирзо Улуғбек 
номидаги Астрономия институ- 
ти билан фаол ҳамкорлик қилиб 
келади. Ўйлайманки, хэмкорли- 
гимиз бундан кейин ҳам ўзи- 
нинг юксак самараларини бе- 
ради.

Раманатан ТЕЙВЕНДРАН,
Сингапур менежментни ривожлантириш институти бош котиби:

— Ўзбекистон Республикаси 
Президенти Ислом Каримов- 
нинг конференциянинг очили- 
шидаги нутқи менда катта та- 
ассурот қолдирди. Ўзбекис- 
тонда барча сохэлар, айниқса, 
фан-таълим жабхэсида кўлга ки- 
ритилаётган ютуқлар, соҳани 
ривожлантириш омиллари ҳа- 
кида аниқ ва пухта баён этилган 
фикрлар барчада катта қизикиш 
уйғотди.

Тошкентдаги Сингапур ме- 
нежментни риеожлэитири̂  ̂
титути мамлакатларимиз ўрта-
сидэги фаол хэмкорликнинг ама-
лий натижасидир. Ўзбекистонда 
дунёнинг энг нуфузли универси- 
тетлари филиаллари сони йил 
сайин ошиб бормоқда. Яқинда 
Жанубий Кореянинг етакчи таъ- 
лим даргоҳи — Инхэ универси- 
тети филиали ҳам ўз ишини 
бошлаши ғоят қувонарлидир. 
Ўзбекистон ёшлари ўзининг кенг 
дунёкэраши, теран тафаккур ва 
мустакия фикрга згалиж, билим

салоҳиятининг юксаклиги билан 
ажралиб туришини алохнаэ таъ- 
кидлашни истардим.

Ўзбекистон аҳолисининг акса- 
риятини ёшлар ташкил қилади. 
Шу боис Президент Ислом Ка- 
римов конференцияда таъкид- 
лаганидек, мамлакатингизда 
9+3 схемаси бўйича 12 йиллик 
умумий мажбурий бепул таълим 
тизими жорий этилгани таҳ- 
синга сазовордир. Бу умумтаъ- 
лим мактабидаги 9 йиллик
ўқцц^дан сўнг ўқувчилэрнинг 
кейинги 3 Йил давомида ихти- 
сослаштирилган касб-хунар кол- 
лежлари ва академик лицейлар- 
да таҳсил олиб, уларнинг ҳар 
бири умумтаълим фанлари би- 
лан бирга меҳнат бозорида та- 
лаб қилинадиган турли мугахас- 
сисликлар бўйича касб-ҳунар- 
ларни эгаллашига хизмат қила- 
ётгани дик̂ сэтга сазовор. Зотан, 
бошкэ мамлакатлар Ўзбекистон- 
нинг таълим тизими моделидан 
ўрнак олса арзийди.

Муқаммад КОМИЛ,
Жума аЛ'Мажид номидаги маданият ва шарқона қўлёзмалар 
маркази департамент директори ўринбосари (БАА):

— Мен Ўзбекистондан ети- 
шиб чиққэн кўплаб илму маъри- 
фат эгалари, жумладан, Абду- 
раззоқСамарқандий, Ибн Сино, 
Маҳмуд Замаҳшарий. Беруний 
каби буюк мутафаккирлар ярат- 
ган асарларни катта қизиқиш 
билан ўқиганман. Бу мукэддзс 
замин алломаларининг араб 
тилини ўрганиш ва бу тилнинг 
ривожланиши ҳамда мукам- 
маллашиши учун кўшган ҳисса- 
си беқиёсдир.

Ўзбекистондаги олий таъ- 
лим масканлари билан тани- 
шиш жараёнида Президент 
Ислом Каримовнинг 'Тарихий

хотирасиз келажак иуқ деган 
сўзларини ўқидим. Шуни ай- 
тишни истардимки, мамлака- 
тингиз раҳбари томонидан ай- 
тилган мазкур фикрнинг зами- 
рида жуда катта маъно бор. 
Зотан, ўз тарихини билмайди- 
ган халқнинг келажаги бўлмай- 
ди. Президент Ислом Каримов- 
нинг ўзбек халқи тарихини 
ўрганиш, аждодлардан қолган 
бебаҳо маданий-маънавий ме- 
росни асраб-авайлаш ва ёш 
авлодларга безавол етказиб 
бериш борасидаги хайрли 
ишлари ўрнак олса арзигулик- 
дир.

Роберт ван ГЕНТ,
Утрехт университетининг Тарих ва илм-фан асослари 
институти профессори (Нидерландия):

— Юксак савияда ташкил 
этилган мазкур нуфузли конфе- 
ренция учун Мирзо Улуғбекнинг 
астрономийга кўшган улкан ҳис- 
саси хэқида маъруза тайёрла- 
дим. Мирзо Улуғбвк астрономия 
ривожига беқиёс хисса кўшган 
буюк алломадир. Бу — бутун 
дунё олимлари неча асрлардан 
буён эътироф этиб келаётган 
ҳақиқат. Улуғбек расадхонаси 
Самарқандцаги XV аср меъ  ̂
морчилигининг нодир намуна- 
ларидан. Ўша даврда бу ерда 
астрономияг а оид оламшумул 
тадқиқотлар олиб борилган. 
Ал;юма қолдирган илмий ме- 
рос барча астрономлар учун

кагга мактаб вазифасини ўта- 
моқда.

Халкдро конференцияга таш- 
риф доирасида Улуғбек расад- 
хонасини кўрганимдан жуда 
бахтиёрман. Зеро, буни кўп 
йиллардан буён орзу қилардим. 
Пойтактингизнинг кўплаб диқ- 
кэтга сазовор жойларида бўл- 
дим. Темурийлар тарихи дав- 
лат музейидаги бой тарихин- 
гизни акс эттирган ранг-ба- 
ранг экспонатлар, осори-атиқэ- 
лар мени лол қолдирди.

Нодира МАНЗУРОВА, 
И р ^  УМАРОВА,

ЎэА мухбирлари

(Давоми. Бошланиши 
биринчи бетда)

Алломанинг Ер шарсимон 
шаклда эканлиги борасида- 
ги қарашларини орадан сак- 
киз юз йил ўтиб амалда ис- 
ботлаган машҳур сайёҳ Хри- 
стофор Колумб ”Ер мериди- 
анининг бир даражаси миқ- 
дори ҳақидаги ал-Фарғоний 
ҳисобларининг тўғрилигига 
тўла ишонч ҳосил қилдим", 
дея дастхат қолдирган. Ўн 
олтинчи асрда Ойдаги кра- 
терлардан бирига бобокало- 
нимиз номи берилган.

ЮНЕСКО қарорига муво- 
фиқ 1998 йилда Аҳмад Фар- 
ғоний таваллудининг 1200 
йиллиги халқаро миқёсда 
нишонланди.

Бу буюк аждодимизнинг 
жаҳон цивилизацияси риво- 
жига қўшган улкан ҳиссаси, 
халқимиз илмий салоҳияти- 
нинг яна бир эътирофи 
бўлди. Давлатимиз раҳбари- 
нинг ташаббуси билан Қува 
ва Фарғона шаҳарларида 
мутафаккир ҳайкаллари бу- 
нёд этилди, Фарғона давлат 
университетига Аҳмад Фар- 
ғоний номи берилди.

Ўрта асрларда Шарқ илм- 
фани ривожида Хоразм Маъ- 
мун академияси алоҳида 
ўрин тутган. Улкан кутубхона, 
мадраса, таржимон ва хат- 
тотлар мактаби каби тузил- 
маларга эга бўлган бу дар- 
гоҳда юздан ортиқ аллома- 
лар, истеъдодли талабалар 
илмий изланишлар олиб 
борган. Абу Наср ибн Ироқ, 
Абу Райҳон Беруний, Абу Али 
ибн Сино, Маҳмуд Хўжандий, 
Аҳмад ибн Муҳаммад Хораз- 
мий ва Аҳмад ибн Ҳамид 
Найсабурий каби қомусий 
олимларнинг умумбашарий 
тафаккур ривожига қўшган 
ҳиссаси беқиёсдир.

Ибн Сино номи дунё фани 
ва маданияти тарихига зар- 
ҳал ҳарфлар билан битилган. 
Доимо яшил бўлиб турувчи 
тропик ўсимлик "Авиценния" 
деб аталган. Кўплаб мамла- 
катларда кўчалар, ўқув ва 
тиббиёт муассасаларига 
унинг номи қўйилган, алло- 
ма шарафига медаль ва му- 
кофотлар таъсис этилган.

Президентимиз Ислом Ка- 
римоэ 19Э8 йил 6 ноябрда 
ЮНЕСКОнинг халқаро Абу 
Али ибн Сино олтин медали 
билан тақдирланди. Бу олий 
мукофот халқимизнинг умум- 
башарий цивилизация та- 
раққиётига қўшган ҳиссаси 
ва хизматининг тан олиниши, 
давлатимиз томонидан тари- 
хий, маданий, маънавий ме- 
росни асраб-авайлаш, со- 
ғлом ва баркамол авлодни 
вояга етказиш борасида 
амалга оширилган ишлар- 
нинг муносиб баҳоси бўлди.

ЮНЕСКО шафелигида Хо- 
разм Маъмун академияси- 
нинг 1000 йиллиги нишон- 
лангани, унинг фаолияти 
қайта ташкил этилгани мам- 
лакатимизда аждодлар хоти- 
расига, илм-фан ривожига

Б м к  аждодларимнз
мересн бутун инсониятнинг

маънави! бо1лигн
қаратилаётган эътиборнинг 
ёрқин намунасидир. Ҳозир 
бу қадимий ва навқирон илм 
масканида Хоразм тарихи, 
унинг ўзига хос маданияти, 
экологияси, ер ва сув 
ресурсларини ўрганиш 
бўйича илмий изланишлар 
давом эттирилмоқда.

Мирзо Улуғбек юртимиз- 
нинг бир қатор шаҳарлари- 
да мадрасалар қурдирган, 
Самарқандда ўзига хос ил- 
мий муҳит, ҳозирги тилда 
айтганда, академия ташкил 
этган. У ерда 200 дан ортиқ 
олим фаолият юритган.

Фалакиёт илмининг наза- 
рий ва амалий масалалари 
тўла қамраб олинган Улуғбек- 
нинг "Зиж"и ўрта асрлар- 
даёқ Осиё ва Европа мамла- 
катларида кенг тарқалган. 
Европалик астроном олимлар 
уни лотин, француз, инглиз 
тилларига таржима қилган, 
шарҳлар битган.

"Зижи Улуғбек". "Зижи 
жадиди Кўрагоний" номла- 
ри билан шуҳрат қозонган бу 
асарда 1018 юлдузнинг ўрни 
ва ҳолати аниқлаб берилган. 
Юлдузларнинг баландлиги 
ва улар орасидаги масофа, 
қуёш ва ойнинг ҳаракати, 
уларнинг тутилиш вақтлари 
баён қилинган. Бу ҳисоб- 
китоблар замонавий техноло- 
гиялар орқали аниқланган 
кузатув натижаларидан де- 
ярли фарқ қилмайди. Маса- 
лан, Улуғбек ҳисоби бўйича 
бир йил 365 кун 6 соат 10 
дақиқа 8 сонияни ташкил эта- 
ди. Бугунги кунда бир йил 
365 кун 6 соат 9 дақиқа 6 со- 
нияга тенг.

"Бу ҳақда сўз юритар экан- 
миз, беихтиёр 1996 йили Па- 
рижда ЮНЕСКОнинг ўша 
пайтдаги Бош директори 
Федерико Майор жаноблари 
билан бўлган бир суҳбат 
ёдимга тушади, — деб ёзади 
Президентимиз "Юксак маъ- 
навият — енгилмас куч" аса- 
рида. “  Ўшанда жаноб Май- 
ор Улуғбекнинг илмий меро- 
сини юксак баҳолаб, унинг 
юлдузлар ҳаракатига оид ҳи- 
соб-китоблари бугунги кун- 
да компьютер ёрдамида тек- 
шириб кўрилганда атиги 
бир неча дақиқага фарқ 
қилиши аниқланди, деган 
гапни айтиб қолди. Шунда 
мен унга қараб, йўқ жаноб 
Федерико Майор, Улуғбек 
хато қилган бўлиши мумкин 
эмас, балки компьютерлар 
хато қилган бўлиши мумкин, 
деган эдим".

Истиқлол йилларида Мир- 
30 Улуғбекнинг ҳаёти ва фа- 
олиятини ўрганиш борасида 
улкан ишлар амалга оширил- 
ди. Давлатимиз раҳбари та- 
шаббуси билан 1994 йил 
мамлакатимизда Улуғбек 
йили, деб эълон қилинди. 
Ўша йили Мирзо Улуғбек та- 
валлудининг 600 йиллиги ха- 
лқаро миқёсда кенг нишон- 
ланди. Париж шаҳридаги 
ЮНЕСКО қароргоҳида буюк 
алломанинг илмий мероси 
ва унинг аҳамиятига бағиш- 
ланган халқаро анжуман ўтка- 
зилди.

Мирзо Улуғбек сиймоси 
халқимиз ҳаётининг ажрал- 
мас қисмига айланиб қолган. 
Юртимизда Улуғбек номи 
берилган туман, маънавият 
масканлари, маҳаллалар, 
кўчалар кўп. Ота-оналар эзгу 
ниятлар билан фарзандла- 
рига Улуғбекнинг муборак 
исмини қўйишади. Булар- 
нинг барчаси халқимизнинг 
буюк алломага чексиз ҳурма- 
тидан дарак беради.

Бутун дунёда буюк аждод- 
ларимизнинг сўнмас даҳоси- 
га ҳурмат-эҳтиром, уларнинг 
бой илмий меросини ўрга- 
нишга қизиқиш ҳамиша 
юқори бўлган. Бунинг тасди- 
ғини турли мамлакатларда 
уларнинг ҳаёти ва фаолияти 
ҳақида илмий ва бадиий 
асарлар яратилгани, улуғ 
аждодларимиз хотирасига 
ёдгорликлар барпо этилга- 
нида ҳам кўриш мумкин. 
Бельгия ва Латвияда Ибн 
Синога, Латвияда Мирзо 
Улуғбекка, Япония, Россия ва 
Озарбайжонда Алишер На- 
воийга, Мисрда Аҳмад Фар- 
ғонийга ўрнатилган ҳайкал- 
лар халқимиз тарихига чуқур 
ҳурмат ифояасидир:

"Ўрта асрлар Шарқ алло- 
малари ва мутафаккирлари- 
нинг тарихий мероси, унинг 
замонавий цивилизация ри- 
вожидаги роли ва аҳамияти" 
мавзусидаги хгшқаро конфе- 
ренциянинг Самарқанд шаҳ- 
рида ўтказилиши бежиз 
эмас. Зеро, бу шаҳар жаҳон 
цивилизациясининг қади- 
мий ўчоқларидан биридир. 
Бу ердаги обидалар, мада- 
ний ёдгорликлар аждодлари- 
миз даҳосидан, олис ва буюк 
ўтмишдан сўзлайди. Самар- 
қанднинг гўзал ва сўлим та- 
биати, қадимий ва замона- 
вий иншоотлари бутун дунё- 
ни ўзига мафтун этиб кела- 
ди.

Президентимиз таъбири

билан айтганда, Самарқанд 
тупроғининг ҳар бир зарра- 
сида улуғ бир ҳикмат бор, 
ҳар бир кўчаси, майдон ва 
хиёбонида салобат, файзу 
тароват бор. Бу қадимий ва 
ҳамиша навқирон шаҳарнинг 
ҳар бир ғиштида бунёдкор 
халқимизнинг буюк истеъдо- 
ди ва маҳорати, боқий қад- 
риятлари мужассам.

Истиқлол йилларида Са- 
марқанд ўзгача тароват ва 
маҳобат касб этмоқда. Соҳи- 
бқирон Амир Темур таваллу- 
дининг 660 йиллиги, Мирзо 
Улуғбек таваллудининг 600 
йиллиги муносабати билан 
Самарқандда улкан бунёд- 
корлик ишлари амалга оши- 
рилди. Шаҳар марказида 
Соҳибқирон бобомизнинг 
салобатли ҳайкали қад 
ростлади. Улуғбек расадхо- 
наси ва мадрасаси қайта 
таъмирланди. Президенти- 
миз фармонига мувофиқ 1996 
йил 18 октябрь куни Самар- 
қанд шаҳри Амир Темур ор- 
дени билан мукофотланди. 
Шундан буён бу кун юртимиз- 
да Самарқанд куни сифати- 
да нишонлаб келинмоқда.

Самарқанд тарихини ўрга- 
ниш истиқлол йилларида из- 
чиллик касб этди. Хусусан, 
Афросиёб тепаликларида 
олиб борилган кенг кўламли 
археологик тадқиқотларда 
шаҳар аркининг энг қуйи қат- 
ламлари ўрганилди. Эра- 
миздан аввалги \/111-\/11 аср- 
ларда бунёд этилган бу де- 
вор Марказий Осиёдаги энг 
қадимий мудофаа истеҳкоми 
ҳисобланади. Бу ердан то- 
пилган кўҳна буюмлар Фран- 
ция илмий тадқиқотлар мил- 
лий марказига қарашли ла- 
бораторияда тадқиқ қи- 
линди. Т9ҚЛИЛЛ8Р Афрориёб 
ашёлари 2750 йиллик тарих- 
га эга эканини кўрсатди.

ЮНЕСКО Бош конферен- 
цияси қарорига мувофиқ, 
2007 йилда Самарқанд шаҳ- 
рининг 2750 йиллиги кенг 
нишонланди. Ушбу қутлуғ тўй 
арафасида боқий шаҳар яна- 
да гўзаллашди. Ўнлаб ижти- 
моий-маиший иншоотлар, 
кўркам боғлар, хиёбонлар 
барпо этилди. Амир Темур 
мақбараси, Регистон майдо- 
ни, Бибихоним ва Шоҳи Зин- 
да ёдгорликлари ҳамда 
Улуғбек расадхонасини бир- 
бирига боғловчи кичик ҳалқа 
йўлининг қурилиши шаҳар 
аҳли ва сайёҳлар учун яна 
бир қулайлик яратди.

Президентимиз раҳнамо-

лигида Самарқанднинг асл 
тарихий қиёфасини тиклаш, 
иқтисодий салоҳиятини юк- 
салтириш борасида улкан 
ишлар амалга оширилмокда. 
Шаҳар аҳолиси ва меҳмон- 
ларга ҳар томонлама муно- 
сиб шароит яратиш мақса- 
дида барпо этилган магист- 
рал йўллар, боғу хиёбонлар, 
таълим муассасалари ва 
спорт майдончалари, тибби- 
ёт масканлари ва меҳмонхо- 
налар қадим шаҳар кўркига 
кўрк қўшмоқда.

Самарқанд шаҳрида яна 
бир муҳташам мажмуа — Қа- 
буллар уйи барпо этилди. 
Регистон майдонида таъмир- 
лаш ишлари амалга оши- 
рилди. Самарқанд халқаро 
аэропорти ва темир йўл вок- 
зали атрофи ободонлашти- 
рилди.

Халқаро анжуман ишти- 
рокчилари Амир Темур мақ- 
бараси, Расадхона, Афроси- 
ёб ва Улуғбек музейлари 
билан танишди. Улар истиқ- 
лол йилларида Самарқанд 
шаҳрида амалга оширилган 
бунёдкорлик ва ободонлаш- 
тириш ишларига юксак баҳо 
берди.

Анжуманнинг ялпи мажли- 
сида АҚШнинг Жон Хопкинс 
университети қошидаги 
Марказий Осиё ва Кавказ 
институти раиси, профессор 
Фредрик Старр, япониялик 
бобуршунос олим, Рюкоку 
университети профессори 
Эйжи Мано, Қоҳира универ- 
ситети профессори Магида 
Маҳлуф, "Абу Али ибн Сино 
— Франция" уюшмаси пре- 
зиденти, профессор Марк 
Боннел, бельгиялик профес- 
сор Юль Янссенс, Нидерлан- 
диянинг Утрехт университе- 
ти доценти Вильфрид де 
Грааф, Япониянинг Токаи 
университети профессори, 
шарқшунос олим Масатака 
Такешита, Хитой Фан ва тех- 
нологиялар университети 
тарих ва археология факуль- 
тети раҳбари, профессор 
Ши Юнли, Ўзбекистон Фан- 
лар академияси академиги 
Эдвард Ртвеладзе ва бош- 
қалар ўрта асрлар Шарқ ал- 
ломаларининг ҳаёти, илмий 
фаолияти ҳақида маъруза 
қилди.

Халқаро конференция 
шўъба мажлисларида давом 
этмокда.

Анвар САМАДОВ, 
Ғолиб ХАСАНОВ,

ЎзА махсус мухбирлари

ҒидагоИк допипсНШ^

кдкуци
қонун билан кафолатланган

Мамлакатимизда қар бир фуқаронинг эркии касб 
танлаши, адолатли меҳиат шароитларида ишлаши ва 
белгиланган тартибда ишсизликдан қимояланиш 
қуқуқи Асосий қонунимиз қамда бошқа қуқуқий- 
меъёрий қужжатлар асосида кафолатлаб қўйилгаи.

Бундан ташқари амалдаги 
Меҳнат кодексида меҳнатга 
оид муносабатларни ҳуқуқий 
жиҳатдан тартибга солиш, бу 
борада юзага келадиган ни- 
золарни қонуний ва адолатли 
ҳал этишга қаратилган меъёр- 
лар ўз ифодасини топган, 

Айтиш жоизки, меҳнат ҳуқу- 
қи бирор-бир тарзда бузил- 
ган ходим касаба уюшмаси, 
ходимларнинг меҳнат ҳуқуқла- 
рини ҳимоя қилувчи бошлан- 
ғич меҳнат ташкилоти ва фу- 
қаролик ишлари бўйича суд- 
га мурожаат қилиш орқали ўз

ҳуқуқини тиклаши мумкин.
Эътиборли жиҳати шунда- 

ки, меҳнат ҳуқуқи бузилган хо- 
дим судга мурожаат қилган 
тақдирда, ундан давлат божи 
ундирилмайди.

Масалан, даъвогар К.Ша- 
рипов (исм-шарифлар ўзгар- 
тирилган) судга даъво ариза- 
си билан мурожаат қилиб, 
жавобгар — қўшма корхонадан 
ўз вақтида тўланмаган иш 
ҳақи ва шахсий автомобили- 
дан хизмат мақсадларида 
фойдаланганлик ҳамда икки 
йил мобайнида фойдаланил-

маган меҳнат таътили учун 
компенсация ундиришни 
сўраган.

Жавобгар — қўшма корхо- 
на вакили Л.Ҳожиаҳмедов 
даъвони тан олмасдан, К.Ша- 
риповнинг шахсий автомоби- 
лидан хизмат мақсадларида 
фойдаланганлик учун ҳақ 
тўлаш тўғрисида ҳеч қандай 
ҳужжат мавжуд эмаслигини, 
даъвогар билан муайян муд- 
датга, яъни 2012 йил 30 ап- 
релга қадар меҳнат шарт- 
номаси тузилганини, бу муд- 
датдан кейинги давр учун 
даъвогарга иш ҳақи тўл- 
анмаслигини баён қилган.

Суд ишни атрофлича кўриб 
чиқиб, даъвогарнинг даъво- 
сини қаноатлантиришни ло- 
зим, деб топди. Зотан, Олий 
суд Пленумининг 1998 йил 17

январдаги 12-сонли қарори- 
да белгиланганидек, муддат- 
ли меҳнат шартномаси Меҳ- 
нат кодексининг 76-моддаси 
талабларини инобатга олма- 
ган ҳолда тузилган бўлса, бу 
муддат ҳақиқий ҳисобланмай- 
ди ва ходим биринчи иш ку- 
ниданоқ номуайян муддатга 
ишга қабул қилинган, деб то- 
пилади. Демак, даъвогар би- 
лан 2008 йил 4 апрелда ному- 
айян муддатга меҳнат шартно- 
маси имзоланган. Биноба- 
рин, даъвогарнинг шахсий 
автомобилидан хизмат мақ- 
садларида фойдаланганлик 
учун ҳар ойда энг кам ойлик 
иш ҳақининг 3,5 баробари 
миқдорида ҳақ тўлаш тўғри- 
сида қўшма корхона раҳбари- 
нинг 29-сонли буйруғи мав- 
жуд бўлса-да, бу маблағ бир

йил мобайнида тўланмаган. 
Шунингдек, К.Шарипов икки 
йил мобайнида меҳнат таъти- 
ли олмаган ва унга фойдала- 
нилмаган таътил учун компен- 
сация пули тўланмаган.

Шуларни инобатга олган 
ҳолда суд даъвогар фойдаси- 
га 8 миллион 800 минг сўм 
микдорида иш ҳақи ва фой- 
даланилмаган таътил учун пул- 
лик компенсация ҳамда унинг 
шахсий автомобилидан хиз- 
мат мақсадларида фойдалан- 
ганлик учун 2 миллион 600 
минг сўм, етказилган маъна- 
вий зарар учун 1 миллион сўм 
ундириш тўғрисида ҳал қилув 
қарори қабул қилди.

Шу тариқа даъвогарнинг 
ҳуқуқлари тикланиб, унга ет- 
казилган маънавий зарар қоп- 
ланишига эришилди.

Хулоса ўрнида шуни айтиш 
керакки, фуқароларнинг меҳ- 
нат ҳуқуқлари ҳимояси амал- 
да таъминланаётгани турмуш 
фаровонлигига хизмат қила- 
ди.

Абдувохяд КОСИМОВ,
фуқаролик ишлари бўйича 

